
бастап шығады

Аялаймын сені, Қызылорда! #КүшімізБірлікте

2 бетте

– Қасым-Жомарт Кемелұлы, 
уақыт бөліп, қазақстандық БАҚ 
өкілі ретінде маған сұхбат беруге 
келіскеніңіз үшін Сізге көп рақмет. 
Өйткені мен Ақордаға сирек келе-
тін, арнайы пулдың құрамына 
кірмейтін журналистпін. Соған 
қарамастан, осындай мүмкіндікке 
ие болып отырмын. Бұл үшін 
алғысым шексіз...

– Шын мәнінде, кейінгі кезде 
сұх бат алу жөнінде маған отандық 
және шетелдік телекомпаниялардан 
көп өтініштер түсіп жатыр. Олардың 
бәрінен бас тарттым. Тек «Хабар» 
телеарнасына, соның ішінде прези
денттік пулға кірмесеңіз де, Сізге ғана 
мүмкіндік беріп отырмын. Кәсіби 
мамансыз. Бүгін өте тұщымды әңгіме 
болады деп сенемін.

– Бүгін, шын мәнінде, тарихи сәт. 
Себебі бәрімізді әлі де алаңдатып 
отырған «Қасіретті қаңтар» оқиға-
сынан кейін алғаш рет отандық 
БАҚ өкіліне сұхбат бергелі отыр-
сыз. «Енді не болады?» деген 
қобал жу да бар. Мен сол оқиғалар 
ке зінде өзімнің сүйікті қалам – 
Алматыда, демалыста едім. Яғни 
болған оқиғаның бәрін өз  көзіммен 
көрдім десем де болады. Расында, 
терезенің арғы жағында жарылған 
граната ма әлде «Калашниковтың» 
кезекті оқ жаудыруы ма айыра 
алмадық. Бәріміз бұл сұмдықтың 
тезірек аяқталуын тіледік. Сол оқи-
ғалардан кейін біраз уақыт өтсе де, 
көпшіліктің көкейінде көп сұрақ 
қалды. Әркім әртүрлі айтып, сан-
саққа жүгіртеді. Бұл, шын мәнінде, 
бұзақылыққа ұласып, бақылаусыз 
кеткен бейбіт шеру ме, әлде алдын 
ала жоспарланған мемлекеттік 
төңкеріс пе? Шын мәнінде не 
болды?

– Бұл – алдын ала жоспарланған 
қастандық әрекет. Наразылықтар бей
біт митингілерден басталып, соңы 
бұзақылыққа, тонаушылыққа ұласты. 
Осы оқиғалар – кәсіби адамдардың 

ойластырған және солардың жүзеге 
асырған жымысқы операциясы. Әуелі 
жұртшылық бейбіт митингке шық
ты. Демонстранттарға қарсы күш 
қолданылған жоқ, қолданылуы да 
мүмкін емес еді. Келесі лекпен олардың 
орнына жай ғана бұзақылық істеп, 
полиция қызметкерлеріне сес көрсетіп, 
тас лақтырып жүрген жастар келді. 
Артынша үшінші толқын жалғасты. 
Бұлар арнаулы дайындықтан өткен 
кәдімгі кәсіби лаңкестер басқарған 
тонаушылар, кісі өлтірушілер, зор
лық жасаушылар еді. Содырлар 
күштік органдар ғимараттарының 
ор наласқан жерін өте жақсы білген 
және сол нысандарға шабуыл жасал
ды. Лаңкестерді материалдық құнды

лықтар қызықтырған жоқ, оларға 
қыл мыстық істер, құқық қорғау 
қызметкерлерінің жеке құжаттары 
керек болған. Яғни бұның өте мұқият 
ойластырылған, шетелдік содырлар 
жалданған террористік операция екені 
анық. Өзіңіз білесіз, олар Алматының 
әуежайына шабуыл жасады. Қазір 
тергеу амалдары барысында әуежайды 
Орталық Азиядағы қалалардың бірінен 
ұшып келген адамдарды күтіп алу 
үшін әдейі басып алғаны анықталып 
жатыр. Сырттан келгендер – арнайы 
дайындалған содырлар мен олардың 
командирлері.

Лаңкестер гастарбайтерлер ретін
де ұшып келіп, шекаралық өткізу 
бекеттерінен кедергісіз өткен. Сөйтіп, 

қалаға кіріп жоспарлы операцияларды 
басқарған. Кейін құқық қорғау ор
гандары күш алып, қайта соққы 
бергенде, тез арада сол Алматы 
әуежайы арқылы ұшып кеткен. 
Сондықтан тағы да қайталап айтамын, 
бұл – жоспарлы түрде жүргізілген 
операция. Олардың мақсаты – мем
лекеттік институттарды жою, консти
туциялық құрылымға нұқсан келтіру, 
түптеп келгенде билікті басып алу. 
Дегенмен әлі де тергеу жүргізілуде. 
Бәрі де анықталады.

Енді «Бұған олар қалай қол 
жеткізді?» деген сұрақ қойғыңыз келіп 
отырған шығар. Қазір біз ауқымды 
тергептексеру жұмыстарын жүргізіп 
жатырмыз. Өкінішке қарай, дәл 

осындай жағдайда құқық қорғау орган
дарының нақты әрекет ету алгоритмі 
болмай шыққаны анықталды.   

Мен Мемлекет басшысы ретінде 
командалықштабтық, әскери бірнеше 
оқужаттығу жиынына қатыстым. Бұл 
жаттығулар шынайы жағдайлар, со
ның ішінде Алматыда болған оқиғалар 
кезінде ешқандай пайдаға аспады.

Біздің ұстанымымыз – демонст
рант тарға қарсы қару қолданбау. 
Полиция қызметкерлерінде атыс 
қаруы болған жоқ. Оларда тек ды
бысты граната, көзден жас ағызатын 
газ және сумен атқылайтын техника 
ғана болды. Бірақ бұл машиналарды 
қолдана алмады. Себебі бұзақылар 
тартып алған. Ал содырлар бейбіт 
демонстранттарға қарсы қару қол
данбау жөнінде полиция қызмет
керлеріне бұйрық берілгенін білген. 
Қолдарында тек күрек пен сойыл ғана 
бар жас десанттар өте қатты зардап 
шекті. Бұзақылар оларды шешіндіріп, 
Президент резиденциясына шабуыл 
кезінде тірі қалқан ретінде пайда
ланған. Олар әйелдерді де аямаған, 
тіпті ешқандай аяушылық сезім 
болмаған.

Тергеу барысында лаңкестердің 
қарулы қақтығыс кезінде есірткі 
тұтынғаны анықталып жатыр. Қақ
ты ғыстардың соңына қарай күштік 
құрылымдар қару қолданып, содыр
лардың аяқтарынан атқан. Сол 
кезде олар жараланып құласа да, 
ауырсынуды білмеген, тіпті сезбеген. 
Міне, бұл да олардың өте мұқият 
дайындалып келгенін көрсетеді.

Бұзақылардың көпшілігі Алматы
дағы бес жұлдызды қонақ үйде жат
қаны анықталды. Олардың ақ шасын 
кім төледі? «Қазақстан» қонақ үйінің 
бірінші қабатында командалық штаб
тары орналасыпты. Қазір тергеу жүр
гізілуде. Бірнеше адам сұрақтарға 
жауап беріп жатыр. Бұрын, тіпті ойға 
келмеген деректер ашылуда.

АЗАМАТТАРЫМЫЗДЫҢ 
ҚҰҚЫҒЫ БҰЗЫЛМАЙДЫ

Қасым-Жомарт ТоҚаев, Қазақстан Республикасының Президенті:

Қазақстан Республикасының Президенті 
Қасым-Жомарт Тоқаевтың «Хабар» телеарнасына берген сұхбаты

Судың жайын ойлап, жаңалыққа 
елеңдеген елге кешелі бері су 
тап шылығы биыл да сезілетіні 
айтылуда. Экология, геология және 
табиғи ресурстар вицеминистрі 
Серік Қожаниязов бұқаралық ақ
парат құ ралдарына берген сұх
батында Сырдария бойындағы елді 
мекендер үшін биылғы жаздың да 
оңай бол майтынын жасырмады. 
«Сырдария өзенінің суы мол жыл
дарда Тоқтағұл су қоймасы толып 
кететін. Бұл – өзен нің ең жоғарғы 
бөлігінде орналасқан су қоймасы. 
Оның сыйымдылығы – 19,5 млрд 
текше метр. Жазда эколо гиялық 
жағдай қалыпты болуы үшін сәуір 
айына қарай осы қоймаға 15 млрд 
текше метр су жиналуы керек. 
Өкінішке орай, кейінгі 4 жылда 

Тоқтағұл қоймасына мұнша су жи
налмады», – деді ол.

Өңірде сенбіжексенбі күндеріне 
қарамастан Сырдария жайын талқы
лаған басқосулар өтуде. Қызылорда 
облысының әкімі Гүлшара Әбді
қалықова ҚР Экология, геология және 
табиғи ресурстар министрлігінің Су 
ресурстары комитетінің төрағасы 
Нұрлан Алдамжаровпен кездесті. 
Басқосуда өңірдегі су тапшылығын 
болдырмау үшін бірлескен Жол кар
тасын қабылдауға қажетті ұсыныстар 
ескеріліп, талқыланды.

Аймақ басшысы өткен жылы ве
ге та циялық кезең күрделі су тап
шылығы жағдайында өткенін 
атап өтіп, Шардара су қоймасына 
түсіп жатқан су көлемі егіншілерді 
алаңдатып отырғанын жеткізді.

– Егер Шардараға келетін судың 
көлемі көбеймесе, вегетацияға дейін 
Шардара су қоймасын ғана толтыру 
мүмкіндігі болады. Ал Көксарай су 
реттегішіне мүлдем су жиналмайтын 
қауіп бар. Бұл жағдайда күріш егісінің 
көлемін қысқартуға мәжбүрміз. Қазір 
шаруашылықтар егін егуге дайындық 
жұмысына кірісті, тұқым, тыңайтқыш 
дайындау, егіс алқаптарын жоспарлау 
жұмыстары жүргізілуде. Бүгінгі күні 
Жаңақорған ауданының 30 мың гектар 
егістігін кепілді сумен қамтамасыз ету 
үшін Сырдария өзенінде су тоспасын 
салу мәселесі өзекті болып отыр. 
Жалпы су тапшылығының алдын 
алу үшін Жол картасында қаралған 
жобаларды іске асыруға министрлік 
көмек береді деп сенеміз, – деді облыс 
әкімі.

Басқосуда аймақ басшысы қа
шырт қы суды қайталама пайдалану 
үшін «Қазсушар» мекемесіне 67 насос 
қондырғысын алып беруге қаржы бөлу 
шұғыл шешілу қажеттігін жеткізіп, 
облыс бюджетінің мүмкіндігіне қарай 
қаржы қарастырылып жатқанын айт
ты. Яғни биыл қазынадан 20 канал 
тазалау мен елді мекендерге 23 насос 
қондырғысын алып беруге қаржы 
бөлінеді.

Комитет төрағасы вегетациялық 
кезең қиын жағдайда өтетінін айтып, 
шаруашылықтар суды үнемдеп 
пай далану қажеттігін айтты. «Су
дың тапшы болуының бірінші 
себебі климаттық факторларға бай
ланысты. Болжам бойынша биыл 
өткен жылғыдан да судың аздығы 
байқалады. Бұл үшін каналдарды 
тазалау, насостық станцияларды 
орнату ісіне мән береміз. Күрделі 
кезеңнен шығу үшін облыста арнайы 
Жол картасы әзірленіп отыр. Бүгінде 
арнайы техникалық кеңес өткізіп, 
вегетациялық кезеңде атқарылатын 
ісшараларды талқылаудамыз. Сон
дықтан шаруашылықтар қалыптасқан 
жағдайға түсіністік танытып, егін 
көлемін бар суға есептеп, суды аз қа
жет ететін дақылдарға көшу керек», – 
деді Нұрлан Алдамжаров.

Сондайақ басқосуда Президент 
тапсырмасымен су қоймаларын салу 
мәселелері де сөз болды. Өңірде 
775 млн текше метр су жинайтын 
Қараөзек арнасында су қоймасы салы
нады. Жоба құны – 1,9 млрд теңге. 
Республикалық бюджет есебі нен 
жобаның жоба сметалық құ жаттамасы 
әзірленген. Енді мем сараптаманың 
қорытындысынан кейін құрылысы 
басталмақ.

Облыс әкімі салалық басқарма 
басшыларына шаруаларға суды үнем 
деп пайдалану жайын түсіндіру қа
жет тігін және нақты іске уақыт оз
дырмай кірісуді тапсырды.

«Ақмешіт-ақпарат»

Биылғы 31 қаңтардағы жағдай бойын
ша «InfoKazakhstan.kz» электрондық плат
формасы арқылы Алматы, Шымкент 
қала ларынан, Алматы, Жамбыл, Шығыс 
Қазақстан, Ақтөбе және Батыс Қазақстан 
облыстарынан залалды өтеуге 2000нан 
астам өтінім берілген. Залалды өтеу тетігі 
өті німдерді оңайлатылған тәртіп бойынша 
және сот сараптамасының қорытындылары 
негізінде өтініш берушінің қалауы бойын
ша қарауды көздеуде. Алматы қаласында 
сараптамаларды жедел жүргізу үшін 33 
сарапшы жұмыс істейді және 68 сот са рап
шысынан тұратын қосымша резерв құрылған.

Бүгінде өңірлік комиссиялардың жұ
мы сы аясында оң шешімдер қабылда нып, 
ал ғашқы өтемақылар өтініш білдірген биз
несмендердің есеп шоттарына аударылып 
үлгерген. Мәселен, Алматы қаласында 
17 кәсіпкер жалпы сомасы 33 млн теңгеге 
төлем алды. 

24 қаңтарда облыс әкімі Гүлшара 
Әбдіқалықованың қаулысымен Қызыл
орда да да қаңтардағы тәртіпсіздік кезінде 

шағын және орта кәсіпкерлік субъектілеріне 
келтірілген мүліктік зиянды айқындау 
жөніндегі Өңірлік комиссия құрылды. 
Комиссия төрағасы болып облыс әкімінің 
орынбасары Нұрлан Тілешев бекітілсе, 
комиссия жұмысын облыстық кәсіпкерлік 
және туризм басқармасы үйлестіретін 
болып шешілді.

Комиссия мүшесі құрамында мүдделі 
мемлекеттік орган өкілдерінен бөлек 
Кәсіпкерлер палатасының директоры 
Ғалымбек Жақсылықов, кеңес төрайымы 
Гүлзағира Әбдірайымова, кеңес мүшесі 
Наталья Мишукова, облыстық мәслихат 
депутаттары Қайрат Боранбаев, Нұрболат 
Ибраев, қоғамдық ұйымдардың жетекшілері 
Анар Ізден мен Жандос Тұсмағамбетов бар.

Егер кәсіпкердің бизнесіне қаңтардағы 
қақтығыс кезінде залал келсе, ол мемлекет
тен өтемақы алу үшін бағалау тізіміне 
ену керек. Ол үшін бизнес иесі өз ай
мақ әкімдігіне, атап айтқанда, өңірлік 
кәсіпкерлік басқармасына жүгінуі тиіс. 

А.НҰРАЗҒАЛИ

– Мемлекет басшысы Қасым-Жомарт Тоқаевтың 
тапсырмасын орындау аясында 25 қаңтарда Үкімет 
индустрия және инфрақұрылымдық даму министрлігіне 
азаматтардың әлеуметтік жағынан аз қамтылған 
санат тарына жеке тұрғын үй қорынан тұрғын үйді 
жалдау үшін төлемдерді тағайындау және төлеу 
тәртібін айқындау жөнінде өкілеттіктер беретін қаулы 
қабылдады, – делінген ресми хабарламада.

Үкімет қабылдаған тұрғын үйді жалға алу үшін 
берілетін төлемдерге қатысты қаулыға сәйкес енді 
министрлік баспанаға аса мұқтаж азаматтарға тұрғын 
үйді жалға алғаны үшін төлем тағайындау және оны 
төлеу қағидаларын бекітетін болады.

Негізінен бұл қаулы 2020 жылы жоспарланған еді. 
Мемлекет басшысының сол жылғы «Жаңа жағдайдағы 
Қазақстан: Іс-қимыл кезеңі» атты Жолдауында Қасым-
Жомарт Тоқаев арендалық төлемді субсидиялау тетігін 
енгізуді тапсырған болатын. Онымен әкімдіктің баспана 
кезегінде тұрған мыңдаған адам қамтылады деп 
жоспарланған.

– Биылдан бастап «5-10-25» бағдарламасы жүзе-
ге асырылуда. Оған 390 миллиард теңге бөлінді. 
Үкімет осы бағдарламаның жүзеге асырылу барысын 
үнемі қадағалап отыруы керек. Кезекте тұрған адам-
дардың баспана мәселесін тезірек шешу керек. Қазір 
әкімдіктер оларға арнап жалға берілетін тұрғын 
үйлер салып жатыр. Бюджеттік және сатып алу 
рәсімдеріне байланысты бұған ұзақ уақыт кетеді. Бұл 
тәртіпке өзгеріс енгізетін кез келді. Қаражатты тек үй 
құрылысына ғана емес, жалдау ақысын субсидиялауға 
да бөлген жөн. Оның ауқымы осы шараның арқасында 
алғашқы жылдың өзінде-ақ 10 есе өсіп, жүз мыңнан 
астам отбасына нақты көмек көрсетіледі. Бұл жұмысты 
реттеуді Тұрғын үй құрылыс жинақ банкі негізінде 
құрылып жатқан «Отбасы банкіне» тапсырдым. Банк 
басшылығы тікелей жауапты болады, – деді Президент 
өзінің 2020 жылғы 1 қыркүйектегі Жолдауында. 

Ал пәтерақыны Үкімет қалай төлейтінін сол кездегі 
индустрия және инфрақұрылымдық даму министрі 
Бейбіт Атамқұлов таныстырған еді. Жобаға сәйкес, 
арендалық төлемнің 70-80 проценті бюджет есебінен 
өтеледі. Жалға алынатын баспанаға қатысты талап 
та болады деген. Атап айтқанда, арендалық үйдің 
ауданы 40-80 шаршы метр болуы шарт. Ал отбасының 
табысы әрбір мүшесіне шаққанда ең төменгі күнкөріс 
деңгейінен аспауға тиіс. 

Қысқасы, биыл бұл жобаны Мемлекет басшысы 
қолдап, Қаулы жариялады. Демек алдағы уақытта 
мыңдаған қазақстандықтың пәтерақысын Үкімет 
төлейтін болады. Бұл қиындыққа тап болған 
отбасыларға аяқтан тік тұрып, әрі қарай жылжуына сеп 
болары сөзсіз.

А.БІРКЕНОВ

Қазақстандықтардың өмір сүру сапасын 
жақсарту мақсатында Үкімет өзгерістер 

жасауды бастап кетті. Бұл өзгерістер 
қатарында халықтың көңілін көншіткен 

бірден-бір жаңалық – Үкіметтің жалға 
алынған пәтердің ақысын төлеп беретіні. 

ЖАҢА ҚАУЛЫ: 
ПӘТЕРАҚЫНЫ 

ҮКІМЕТ ТӨЛЕЙДІ

ЗАРДАП ШЕККЕН 
КӘСІПКЕРЛЕРГЕ 
КӨМЕК КӨРСЕТУ БАСТАЛДЫ

Үкімет шағын 
және орта бизнес 

субъектілеріне 
келтірілген залалды 

өтеуге арналған 
өтінімдерді қарау 
жөніндегі өңірлік 

комиссиялар 
кәсіпкерлерден 

түскен өтінімдерді 
белсенді түрде қарап 

жатыр деп хабарлады. Су тапшылығы: 
Жол картаСы әзірленді

Дария жағасындағы елдің бар үміті – Сырдарияда. Тура бір айдан соң Жер-Анаға дән себуге 
дайындықты бастайтын диқандар бүгінде алаңдаулы. «Биылғы дария жайы қалай болар екен, егін 
еге аламыз ба?» деген сұрақтар көп көкейінде. Оның үстіне биыл су жайы өткен жылғыдан да 
қиын болады екен деген желдей ескен ақпарат алаңдатып қойды. Өткен жылдың оңай болмағаны 
онсыз да белгілі.

– Осы мемлекеттік төңкеріс жасау әрекетінің 
артында кім тұр деп ойлайсыз?

– Оны тергеу анықтайды. Алдын ала ештеңе 
айтқым келмейді және оным дұрыс болмайды. 
Әлі атқаратын жұмыс көп. Бір айта кетерлігі, 
содырлар мен олардың командирлерінің көпшілігі 
Алматыдан кетіп үлгерген. Бірі ауылаймаққа, енді 
бірі шекарадан өтіп көрші елдерге қашты. Тағы 
біреулері бет әлпетін өзгертіп бұғып қалды. Сақал
мұртын қырып, сыртқы келбетін өзгертіп ел ішінде 
жүргендері де бар. Оларды тұтқындаса, «біз жай өтіп 
бара жатқан едік» деп байбалам салып жатыр. Олай 
болмайды. Алматыдағы тәртіпсіздіктердің ауқымын 
өзіңіз көрдіңіз. Ал жемежемге келгенде бәрі де жай 
жүргінші боп шыға келеді. Әрине, азаматтарды заң
сыз ұстау, оларға күш қолдану деректерінің бәрі 
тексеріледі. Бұл мәселелерге мұқият қарау керек.

– Әрине, мұның бәрін тексерген жөн. 
Бірақ қазір құқық қорғау органдарының іс-
әрекеттеріне қатысты көп сын айтылып жатыр. 
Сіз оған назар аударып, Бас прокуратураға 
тапсырма бердіңіз. Дегенмен әлеуметтік желі-
лерде бейбіт тұрғындарды ұрып-соғып, азап-
тайды деген жазбалар «желдей есіп» тұр.

– Ондай арызшағымдарда асыра сілтеп жібер
гендер де бар. Әрине, Алматыда болған оқиғаға 
байланысты алаңдаушылықтарды түсінуге болады.  
Сондықтан Бас прокуратураға әрбір жағдай 
бойынша мұқият тексеру жұмыстарын жүргізуді 
тапсырдым. Бұдан бөлек, белгілі құқық қорғаушы, 
адвокат Айман Омарова бастаған Қоғамдық 
комиссия құрылыпты. Оны бұқаралық ақпарат 
құралдарынан оқып білдім. Мен бұл шешімді 
қолдаймын. Шын мәнінде, қайғылы оқиғалар 
кезінде болған жағдайларды жанжақты тексеру 
үшін қоғам белсенділерін тартуымыз керек.

Адам құқығы жөніндегі омбудсмен Эльвира 
Әзімова мен белгілі құқық қорғаушы Жеміс 
Тұрмағамбетованың уақытша ұстау изолятор
ларына барып, ұсталғандармен кездесіп, олардың 
жағдайларын көріп, арызшағымдарын тыңдап 
жүргенін білемін. Бұл өте пайдалы жұмыс деп 
санаймын. Мен Мемлекет басшысы ретінде 
азаматтардың құқықтарының бұзылмауына мүд
делімін. Әрбір жағдай жіті тексерілуге тиіс екенін 
тағы да қайталап айтамын.

– Осы іске жұртшылықтың араласқаны 
жақсы болған екен. Құқық қорғау органдарына 
қандай да бір еркіндік берілді. Қалай ойлайсыз, 
олар асыра сілтеп жібермей ме?

– Біз бұл мәселеде «Сцилла мен Харибданың» 
арасынан өткендей болуымыз керек. Ең алдымен, 
бейбіт азаматтар мен Алматы тұрғындарына қар
сы бұзақылық әрекеттерге қатысқан адамдарды 
табуымыз қажет. Екіншіден, азаматтардың құқық
тары бұзылмауы тиіс. Бұл әрекеттерге мыңдаған 
бұзақы қатысты деп жаңа айттым. Енді аяқ астынан, 
бәрі «кездейсоқ жүргінші» болып шыға келді. Мен 
полицияның заңсыз әрекеттерін ақтап отырғаным 
жоқ. Егер ондай жағдайлар болса, біз міндетті түрде 
жолын кесеміз. Ішкі істер министрі тиісті ескертпесін 
алды. Сондықтан мүмкіндікті пайдалана отырып, 
азаматтарға, Алматы тұрғындарына құқықтарының 
бұзылмайтынын мәлімдеймін.

– Жиырма мың террорист болды деген 
дерекке қатысты сұрақ көп. Олар қайдан келген?

– Біріншіден, Алматыдағы бұзақылық әрекеттер 
бір сағат қана болған жоқ. Полиция департаментінің 
ғимараты үшін жүргізілген соғыс екі түнге созылды. 
Полицейлер содырлардың барлық шабуылына 
тойтарыс берді.

Екіншіден, лаңкестер полиция мен әскери 
қызметшілерді сан басымдығымен алды. Бұл содыр
лардың өте көп болғанын білдіреді.

Үшіншіден, бандиттер Алматыға полиция блок
бекеттері қойылған жақтан, яғни үш бағыттан келіп, 
талқандап кетті. Полицейлер орын ауыстырып, 
қайтадан алаңға жиналған. Тағы да қарусыз еді. 
Мәселенің мәнісі – осында. Енді келіп, бұзақылар аз 
болды дейді. Шын мәнінде, бұзақылар леклегімен 
жүрді. Оларды басқарып жүрген біреулер болды. 
Бір легі барды да, тонады. Одан соң екіншісі келді.

– Сіз ескертусіз оқ атуға бұйрық бердіңіз. Бұл 
шешім АҚШ пен Еуропадағы демократиялық 
қоғамдастықтың алаңдаушылығын туғызды. 
Мұндай қатаң шешім қабылдауға не түрткі 
болды?

– Жоғарыда аталған жағдай бойынша құқық 
қорғау органдары басшыларының нақты алгоритмі, 
ісқимыл жоспары болмағанын айттым. Істің мән
жайын бағамдай алмадық. Оны ашық мойындауға 
тиіспін. Құқық қорғау органдарының басшылары 
өздеріне жауапкершілік алуға жүрексінді. Жігер
сіздік танытты. Мен оларға: «Егер маршал 
Рокоссовский мен маршал Жуков Сталиннен әрбір 
ісқимылдары туралы күнде келіп, рұқсат сұрай 
берсе, соғыста жеңер ме еді?» – дедім. Бұл – нағыз 
соғыс. Жауапкершілікті мойынға алу керек еді. 
Осыған орай ашық мәлімдеме жасағанға дейін 
қарулы содырларға қарсы оқ атуға тиіспіз деп айтқан 
болатынмын. Мен жауапкершілікті өз мойныма 
алдым. Ал өз мәлімдемемде мұны қайталадым. 
Өйткені жауапты адамдар жүрексінді. Дәл осындай 
жағдайда Мемлекет басшысы жауапкершілікті өзіне 
алуға тиіс деп ойлаймын. Мен кәсіби дипломатпын. 
Мұның салдары қандай болатынын білдім. Бірақ 
мен үшін мемлекеттің мүддесі, азаматтарымыздың 
қауіпсіздігі бәрінен де маңызды еді. Мен ол кезде 
Батыстың не дейтіні туралы емес, елімізде тәртіп 
орнатуды ғана ойладым.

– Жағдайдың шиеленіскені соншалық, Сіз 
Ұжымдық қауіпсіздік туралы шарт ұйымының 
бітімгерлік күштерін шақырдыңыз. ҰҚШҰ-
ның бітімгерлік операциясы сәтті жүзеге 
асырылғаннан кейін «Владимир Путинге 
«қарыздар» болып қалды, енді бірқатар мәселе 
бойынша оның талаптарына келісуге мәжбүр 
болады» деген пікірдің бар екені жасырын 
емес. Мұндай пікірлер Ресейде де, Батыста да 
айтылып жатыр.

– Біріншіден, Ұжымдық қауіпсіздік туралы шарт 
ұйымы – біздің ортақ ұйымымыз. Қазақстан – осы 
ұйымға мүше. 1992 жылы оны құруға атсалыстық. 
Тұңғыш Президентіміз Нұрсұлтан Назарбаев тиісті 
бастама көтерді. Сондықтан мен бөтен адамдардан 
емес, ҰҚШҰны көмекке шақырдым. Демек мен 
өзіме, яғни одақтастарымызға жүгіндім.

Екіншіден, ҰҚШҰ бітімгерлік күштерін тарту 
ісі осы ұйымның келісілген құжатына сәйкес 
орындалды. Сондықтан бұл заңды деп санаймын.

Үшіншіден, Қазақстанға келген ҰҚШҰ бітім
герлік контингенті бірдебір оқ атқан жоқ. Бітім
герлік күштер стратегиялық нысандарды ғана 
күзетеді, қалған мәселені өзіміз шешеміз. Бізге тыл 
керек деп ең басында келісілген болатын.

Төртіншіден, Қазақстанға бітімгерлік күштердің 
келгені туралы ақпарат психологиялық тұрғыдан 
маңызды рөл атқарғанын, бұзақылардың зәре
құтын қашырғанын түсінген жөн. Мұның үлкен күш 
екені түсінікті. Айтпақшы, бұл біріккен бітімгерлік 
контингент. Оның құрамында Ресейден бөлек 
Беларусь, Армения, Тәжікстан және Қырғызстан 
елдерінің әскери бөлімдері де болды.

Ал енді «қарыздар» және тағы да басқа қауесет
терге келер болсақ, бұған қатысты Владимир 
Путинмен ешқандай әңгіме болмағанын ашық 
айтамын. Кремль тарапынан да алдын ала ешқандай 
шарт айтылған жоқ.

Түптеп келгенде, Қазақстан үшін Ресей одақтас 
мемлекет. 2013 жылы Екатеринбургте тиісті шартқа 
қол қойылды. Айтпақшы, мен ол кезде Женевада 
едім. Сондықтан бұл шартты әзірлеуге қатысқаным 
жоқ. Онда Қазақстан мен Ресейдің одақтастық 
қатынастары туралы айтылған. Біздің елдеріміз 
арасындағы байланыстар Алматыдағы оқиғаларға 
дейін де әрдайым тығыз, сындарлы, әрі шын мәнінде 
серіктестік сипатта болды және жалғаса береді.

Мен ақпан айының ортасына қарай Ресей 
Президентінің шақыруымен Мәскеуге сапармен 
барамын. Сонда елдеріміз арасындағы ұзақмерзімді 
ынтымақтастыққа қатысты аса маңызды келісімге 
қол қоямыз.

– Қасым-Жомарт Кемелұлы, интернеттің 
қауіпсіздік мақсатында сөндірілгені түсінікті. 
Осы кезде жұрт ақпарат ала алмай қалды. Түрлі 
ақпарат тарады.  Енді шын мәнінде не болғанын 
ежіктеп түсіндіруге мәжбүр болып отырмыз...

– Рас, біз ақпараттық тұрғыдан жеңілгенімізді 
мойындауымыз керек. Ешкім менің бұйрығымды да, 
ісәрекетімді де толық түсіндіре алмады. Кейіннен 
мен өзім тікелей араласып, ана жерге барып ананы 
айт, мына жерге барып мынаны айт деп тапсырмалар 
беруге мәжбүр болдым. Яғни ақпараттық тұрғыдан 
жеңіліп қалдық, Сізбен келісемін. Алайда бізде 
оған уақыт болған жоқ. Өтіп кеткеннен кейін 
бәріміз ақылдымыз. Ол кезде біз туралы кімнің не 
айтатынын ойлайтын шама да болған жоқ. Мұндай 
жағдайда интернетті Қазақстанда ғана емес, басқа 
да бірқатар елде өшіреді. Себебі оны теріс пиғылды 
адамдар өз мақсаттарына пайдаланып кетеді. 
Бандиттік құрылымдардың командирлері арасында 
ақпараттық тұрғыдан арнайы дайындықтан өткен 
адамдардың болғанын атап өту керек. Демек жалған 
ақпараттар легі, былайша айтқанша, фейктер үздік
сіз ағылып жатты. Бұның Қазақстанға қарсы жан
жақты дайындалғандардың пайдасына жұмыс 
істегенін тағы да қайталап айтқым келеді.

– Тұңғыш Президентке қатысты тақырыпқа 
нүкте қойсақ қайтеді. Сіз бен Тұңғыш Президент 
Нұрсұлтан Назарбаевтың арасында қандай да бір 
келісім немесе уағдаластық болды ма? Өйткені 
ол телеарналар арқылы үндеу жасағанға дейін 
Сіздердің араларыңызда оның жеке басының 
және отбасы мүшелерінің артықшылықтарын 
сақ тауға қатысты мәселе саудаға салынды деген 
қауесет бар.

– Саудаға салу деген мәселе ешқашан болған 
емес. Жеке басының артықшылықтары жайлы да 
әңгіме қозғалған жоқ. Тек Қауіпсіздік Кеңесінің 
Төрағасы мәртебесіне қатысты мәселені шұғыл 
шешу жөнінде әңгіме болды. Жасыратыны жоқ, 
жағдай ушығып кеткендіктен, мен халыққа үндеу 
жасап, осы сәттен бастап Қауіпсіздік Кеңесінің 
Төрағасы екенімді мәлімдейтінім туралы мәселе 
көтердім. Бұл – сол сәтте шешілген мәселе. 28 
қаңтарда «Нұр Отан» партиясының съезі өтті. Сонда 
мен сөз сөйлеп, Нұрсұлтан Әбішұлы Назарбаевтың 
тарихи рөліне лайықты баға бердім. Бұл әділ баға 
деп есептеймін және алдағы уақытта халқымыз 
осыған тоқтайды деп үміттенемін.

– Митингтер басталған кезде көптеген таны-
мал азамат адамдарды көшеге шығуға шақырды. 
Жалпы, қоғамдағы түрлі жағдайларға қатысты 
пікір білдіріп жүретін зиялы қауым өкілдері мен 
танымал тұлғаларға қатысты Сіздің ойыңыз....

– Тарихтың аумалытөкпелі сәттерінде зиялы 
қауымның рөлі айрықша көрінеді. Басымыздан 
өткен трагедияға қатысты айтар болсақ, зиялы
ларымыз бен медиа тұлғалар есеңгіреп қалған 
сияқты. Өйткені ол кезде ахуал тез өзгеріп жатты. 
Бейбіт шерушілердің орнына алғашында бұзақылар, 
кейіннен кәсіби бандиттер келді. Осы сәтте алаңдағы 
арпалысты кейбіреулер түсінбеді. Мүмкін кейбір 
бұқаралық ақпарат құралдары бейбіт шерушілерге 
қатысты жазалау шаралары қолданылды деп, бәрін 
әдейі бұрмалап көрсеткен шығар. Ал шын мәнінде, 
бұл қасіретті бастан өткерген біз іс жүзінде басқаша 
болғанын анық білеміз. Қазақстанға шабуыл ұйым
дастырушылар алаңдағы жылдам өзгеріп жатқан 
аласапыранды әдейі ойластыруы мүмкін. Сөйтіп, 
жағдайды ушықтырды.

Мәселен, қалаға бандиттер кірген кезде Алматы 
тұрғандары олардың кімдер екенін түсінбестен, 
«міне жарады, көшеге шықты, билікке қарсылық 
танытып жатыр» деп ұрандап, қолдау көрсетті. Сол 
кезде қала тұрғындары содырлардың бүкіл қаланы 
қиратып, отқа орап кететінін білген жоқ еді.

– Енді, сүйікті қаламыз Алматы туралы 
айтар болсақ, қаланың Алматы, Алма-Ата 
атауларына қатысты әртүрлі пікір бар. Бұған 
сіздің көзқарасыңыз қандай? Сонымен қатар 
қала әкімі Бақытжан Сағынтаев пен оның 

орынбасарларына қатысты кадрлық өзгерістер 
бола ма?

– Ал өзіңіз қалай ойлайсыз? Әкімнің орнында 
қалғаны дұрыс па әлде ауыстыру керек пе?

– Сіз 26 мың адам қол қойған петицияны 
көрдіңіз бе?

– Көрдім. Әкімге қатысты айтар болсақ, ол сол 
сәтте, шынымен де, абдырап қалды. Өмірінде бірінші 
рет осындай жағдаймен бетпебет келген шығар. 
Кез келген адам қысылғанда тығырықтан шыға 
білмейді. Сондықтан әкімді айыптағым келмеді. 
Ол – міндетін адал атқаратын қызметкер. Дегенмен 
алматылықтардың пікірлерін де ескеруім керек. 
Уақыты келгенде біле жатарсыз. Бұл – бір. Екінші, 
қала атауына қатысты. Қазір шешім қабылдап, 
барлық құжаттарды қайта өзгертудің қажеті не? 
Алматы деп атау қазақтілді жұртшылыққа қолайлы, 
ал орыс тілінде АлмаАта деп айту ыңғайлырақ. 
Ендеше, былай келісейік, қаланың ресми аты 
Алматы болып қалсын. Ал қала тұрғындары мен 
қаламызға бейжай қарамайтын азаматтар өздеріне 
қалай ыңғайлы болса, солай атай берсін.

– Сіз бизнесмендермен өткен кездесуде 
жастардың техникалық мамандықтарға көбірек 
бейімделуі керек екенін айттыңыз. Ол үшін 
Ресейде білім алсын дедіңіз. Осы бастаманы 
сынап жатқандар да бар. Олар неге Батыста 
емес, Ресейде оқу керек деген уәж айтады. Сіз, 
шынымен, Ресейдің білім беру жүйесін озық деп 
есептейсіз бе?

– Ресейде техникалық білім беру сапасы жоғары. 
Бұл бәріне белгілі. Мысалы, Мәскеуде МФТИ, 
Бауман училищесі, Новосібір университеті, Томск 
университеті және басқа да жоғары оқу орындары 
бар. Әрине, ешкімді міндеттемейміз. Ол жай 
ғана Ресейге оқуға жіберген дұрыс деген ұсыныс 
болатын. Біріншіден, тіл мәселесінде кедергі жоқ. 
Екіншіден, екі ел стратегиялық серіктес, ірі биз
неске қатысты бірлескен кәсіпорындарымыз да 
бар. Бізге Ресейде оқып, техникалық мамандық 
алған кадрлар қажет. Кейбіреулер Батыста білім 
алғысы келеді. Оларға да еш кедергі жоқ. Бірақ 
ол жақтың білімінің өзіндік ерекшеліктері бар 
екенін түсіну керек. Батыстың білімін идеал тұтпас 
едім. Олардың университеттері де диплом басып 
шығаратын кеңселерге айналып кеткенін білеміз. 
Жасыратын несі бар, біздің кейбір жастарымыз 
Батыстағы «ақшаңды төле де, біраз уақыттан кейін 
дипломыңды ал» дейтін оқу орындарында оқыған. 
Онысын танымал университет бітірдім деп, тым 
әсірелеп жібереді.

– Бизнесмендермен өткен кездесуде елімізде 
әлдебір олигополия қалыптасқанын айттыңыз. 
Бұл сөзіңіздің астарында не жатыр? Ат төбелін-
дей аз ғана іскерлер тобы экономиканың негізгі 
секторларын бақылап отыр дегеніңіз бе?

– Иә, шын мәнінде, бұл – алаңдататын өзекті 
мәселе. Олигополия дегеніміз не? Ол – эконо
миканың негізгі секторларын аздаған адамдар 
тобының толығымен бақылауы. Өкінішке қарай, 
бізде осындай жағдай қалыптасқан. Сол аз ғана 
адамдардың тобы жоғары басшылыққа өте жақын 
болып, мемлекет тарапынан қабылданатын шешім
дерге ықпал еткен. Бұл жағдай бізде де бар.

– Әрине, біз мұны түсіндік. Ал енді не 
істейміз?

– Жұмыс өте көп. Ең алдымен, орта және шағын 
бизнеспен айналысатын кәсіпкерлердің санын 
көбейтуіміз керек. Басқа жолы жоқ. Соларға жағдай 
жасап, несие ресурстарының қолжетімді болуын 
қамтамасыз еткен жөн. Біздің экономикамыз сон 
шалықты үлкен деп айта алмаймыз. Қазір еура
зиялық интеграцияның дұрыс немесе бұрыс 
екенін саралап отыратын уақыт емес. Қалай 
болғанда да, еуразиялық кеңістікте өмір сүріп 
жатқанымызды мойындауымыз керек. Сондықтан 
оған бейімделіп, мемлекет мүддесі тұрғысынан 
интеграцияның игілігін көруге ұмтылған абзал. Бұл 
біздің Үкіметіміз үшін ауқымды әрі өте күрделі 
жұмыс. Үкімет қызметінің осы бағытына ерекше 
мән беремін. Бұған жауапты министр Премьер
Министрдің орынбасары деген мәртебеге ие болды. 
Өйткені ол Мәскеуде де, Еуразиялық экономикалық 
комиссия аясында да тең дәрежеде келіссөз жүргізе 
білуге тиіс. 

– Сіз Парламентте сөйлеген сөзіңізде 
қыркүйек айында әлдебір саяси-экономикалық 
реформалардың топтамасын ұсынатыныңызды 
айттыңыз. Қандай реформалар екенін білуге 
бола ма? «Егер бірдеңені өзгерткің келсе, одан 
құтылу керек» деген сөз бар. Бұрынғының бәрін 
жойып, қайтадан бастаймыз ба?

– Мен кадрлардың бәрін ауыстыруға қарсымын. 
Біріншіден, оларды біліктілігі мен жұмыстарының 
сапасына қарай бағалау керек. Жұрттың талабы осы 
екен деп Үкіметті жүз пайыз өзгертіп, «Міне, мен кел
дім, мен – революционермін» деу менің тәсілім емес.

Екіншіден, кадр да көп емес. Осы орайда мына
дай бір әзіләңгіме бар, бәлкім бұл рас болуы да 
мүмкін. Бірде Берия Сталинге келіп, «Жазушыларға 
шара қолдану керек. Фадеев ішеді, Шолохов ішеді, 
Вишневский ішеді, Симонов ішеді, Алексей Толстой 
да бұдан кет әрі емес», – дейді. Сталин оған: «Менің 
басқа жазушыларым жоқ», – деген екен.

Бұл жерде де лайықты министрлерді іздеу 
керек. Көшеден әкеліп тағайындай салуға бола ды. 
Ондай жағдай әлем тарихында да бар. Бірақ бұл 
тұрақсыздыққа әкелуі, бүкіл жүйені шатқаяқта
тып жіберуі мүмкін. Сондықтан кадр мәселесіне 
мұқият болған жөн. Алдағы уақытта жанжақты 
ойластырылған, пысықталған өзгерістер жасала
тыны анық. Біз, ең алдымен, Қауіпсіздік Кеңесінің 
аясында ұлттық қауіпсіздік жүйесін реформалаймыз. 
Қаңтардағы қайғылы оқиғалар бұл мәселенің 
қаншалықты өзекті екенін көрсетті. Сондықтан осы 
проблеманы көп созбай шешу қажет.

– Аталған реформаларды жүзеге асыру үшін 
қанша уақыт керек?

– Реформалардың мәні адамдарды өзгерту емес. 
Реформалар, ең алдымен, жүйені өзгерту немесе 
жүйенің кемшіліктерін түзетіп, оның қызметіне 
түбегейлі өзгерістер енгізу деген сөз. Алда болатын 

кейбір оқиғаларға болжам жасай отырып, еліміздегі 
парламент пен партия жүйесін реформалау жөнінде 
ойларым бар. Мемлекет басшысы ретінде бұл 
туралы 28 қаңтарда өткен партияның съезінде 
айттым. Президент қоғамдықпартиялық және 
саяси құрылымдардың бәрінен біршама жоғары 
тұруы тиіс деп санаймын. Әртүрлі қоғамдықсаяси 
күштерді мемлекетіміздің мүддесіне жұмылдыра 
білуім керек.

– Иә, бәлкім, елімізде лайықты оппозиция 
бірте-бірте қалыптасар. Әйтпесе, меніңше, 
оппозиция деген жай сөз ғана сияқты.

– Әрине, оппозиция бізде бар, бірақ көбінесе 
көшеде ғана. Сізбен келісемін. Билік партиясының 
өзінде де оппозиция бар. Бұған дейін айтқанымдай, 
партия қоғам қажеттіліктерін ескере отырып, қайта 
құрылуға тиіс. Мәжілісте бірнеше күшті партия 
болуы керек деп санаймын. Тіпті Үкіметті жасақтау 
кезінде конституциялық басымдық болмаса, олар 
ортақ мәмілеге келу керек. Бізге саяси мәдениет 
қалыптастырып, саяси қайраткерлерді өсірген жөн. 
Себебі мұндай экстремистік жағдайларда бізге 
қоғамдық популизм мен экзальтация қажет емес. 
Мысалы, Германияда барлығы да мәдениетті түрде 
өтеді. Партиялар ауысады. Адамдар байсалды сөз 
сөйлейді. Басқа партиялар оларды тыңдап, белгілі 
бір мәмілеге келеді. Үкіметтегі негізгі лауазымдарға 
өздерінің адамдарын ұсынады. Уақыт өте келе, біз 
де осыған келеміз деп ойлаймын. Мен Президент 
болып тұрған кезде осы нәтижеге қол жеткізгім 
келеді. 

– Шын мәнінде, қазіргі уақытта халық Сізден 
зор үміт күтеді. Елімізде өзгеріс жасай алатын 
Президент бар деп түсінеміз. Бұрын мұндайды 
сезінбейтін едік....

– Бұрынғының бәрін сынай бермейік. Қалай 
болғанда да, бұл – біздің тарихымыз. Бірақ менің 
Президент ретіндегі басты міндетім – бүкіл 
қоғамды және барлық саяси жүйені, соның ішінде 
экономиканы трансформациялаудың оң нәтижесіне 
қол жеткізу. Қазақстан халқына арнаған ең алғашқы 
Жолдауымда саясат пен экономика қатар жүретінін 
айтқан едім. Қазіргі тарихи жағдайда бүгін эконо
микамен айналысамыз, ал саясат күте тұрады деп 
айта алмаймыз. Экономикалық жаңғыруды қар
қынды жүзеге асыруда саясат та маңызды рөл 
атқаратыны белгілі. Түптеп келгенде, баршамыз 
Марксты оқыдық, әсіресе, менің замандастарым. 
Бұл жөнінде Маркстың: «Негіз – бұл экономикалық 
базис. Бірақ экономикалық базиске ықпал ететін 
саяси құрылым бар. Кейде экономикалық базиске 
қарағанда, саяси құрылым әлдеқайда маңызды рөл 
атқарады» деген ойтұжырымы бар. Сондықтан 
қоғамды саяси трансформациялаумен қатар эконо
ми каны қайта жаңғыртуды да бірге алып жүру 
керек. Бұл – менің миссиям. Қанша уақыт Қазақстан 
Президенті болатынымды білмеймін. Бірақ нақты 
білетінім, Конституцияға сәйкес екі мерзімнен ұзақ 
отыра алмаймын. Яғни ешқандай заңға, әсіресе 
Конституцияға өзгерістер енгізілмейді.

– Сот жүйесіне реформа жасала ма?
– Турасын айтайын, сот жүйесіне алаңдаушы

лықтың болуы заңды. Қазіргі уақытта реформа 
жүргізіліп жатыр. Оның қалай және қандай қар
қынмен іске асырылып жатқаны – басқа мәселе. 
Мен кәсіпкерлермен өткен кездесуде бұрын бол
маған Әкімшілік істер жөнінде алқа құру туралы 
айттым. Бұл құрылым кәсіпкерлік мәселелерді, 
инвестициялық дауларды қарастырумен айналы
сады. Қазір біз судьяларды іріктеу кезінде шешуші 
рөл атқаруға тиіс Жоғарғы Сот кеңесінің мәртебесін 
біршама күшейтіп келеміз. Судьялар корпусына 
кәсіби судья емес адамдарды да жібердік. Кәсіби 
судья  әділ төреліктің кепілі деген сөз емес қой. Сол 
сияқты корпоративтік сектор мен басқа да салаға 
мамандарды жолдап отырмыз. Яғни судьялардың 
кәсіби құрамына өзгеріс жасау қажет. Оларға 
қойылатын басты талап – адалдық пен әділдік.

– Сіздің бастамаңызбен құрылған «Қазақстан 
халқына» қорының қамқоршылық кеңесі 
жасақталды. Қазірдің өзінде 20 миллиард теңге-
ден астам қаржы түскен. Мүмкін, оның жұмыс 
істеу тетігі әлі де нақтыланбай отырған шығар. 
Өйткені олигархтар қорға ақша аударуға асығар 
емес. Бұл үрдіс тұрақты болу үшін оларға 
қатысты қандай да бір шара қолданыла ма?

– Қазіргі кезде Қордағы ақша 20 миллиардтан 
әлдеқайда көп, шамамен 50 миллиард теңгедей. 
Мен Қордың жұмысына араласпаймын. Бұрынғы 
Қаржы министрі Болат Жәмішев Қордың басшысы 
болып тағайындалды. Қамқоршылық кеңесі бар. 
Олар қоғамдық бастама бойынша жұмыс істейді. 
Менің жұмысым Қорға жарна түсіру ісіне ықпал ету 
және бұл жөнінде өзімнің ұстанымымды айттым. 
Біріншіден, бұл – салық емес, қайырымдылық. 
Бірақ әрдайым оның да белгілі бір параметрлері 
болуы керек. Үкімет салық салынатын табыстың 
3 пайызы деп белгіледі және бұл тек ірі бизнеске 
ғана қатысты. «Қазақстан халқына» қоры науқас 
балаларға, бұқаралық спортқа, оның ішінде ауылдық 
жерлердегі балалар спортын дамытуға, Алматыны 
қалпына келтіруге, мәдениетті өркендетуге және 
басқа да игі шараларға көмектеседі. Бұл мәселе
лермен Қамқоршылық кеңесі айналысады.

– Тағы бір мәселе. Еуропарламент Қазақстан-
дағы оқиғалар бойынша қарар қабыл дап, 
халықаралық тергеу жүргізуді талап етуде. Бұл 
құжатқа қатысты Сіздің пікіріңіз және Еуро-
парламент институтына көзқарасыңыз қандай?

– Институт ретінде Еуропарламентке деген 
көзқарасым дұрыс. Осы құрылымға мүше болу мем
лекеттерге қаншаға түсетінін адамдар білсе, онда 
бұл институтқа деген сыни көзқарастары күшейе 
түсер еді. Бірақ бұған тоқталғым келмейді. Өйткені 
бұл – Еуропалық одақтың мәселесі. Егер олар 
мұндай институт қажет деп санаса, өздері білсін.

Қарар ештеңеге міндеттемейді. Ұсыныс ретінде 
айтылған. Қазақстанға қатысты екінші рет қарар 
қабылданып отыр. Мұны мүлдем объективті емес 
және күні бұрын қабылданған құжат деуге болады. 
Сондықтан бұл қарарға бола еш алаңдамаймын. 
Қазақстандағы оқиғаларға қатысты халықаралық 

тергеуге келетін болсақ, мұндай тергеу жүргізудің 
қажеті жоқ деп есептеймін. Өзіміздің де қолы
мыздан келеді. Бізде де адал әрі әділ мамандар 
бар. Бүгін ол азаматтардың біразының аттарын 
атадым. Бұл комиссияларды құруға мен де және 
менің әкімшілігім де қатысқан жоқ. Өздері ерікті 
түрде осындай институт құруға шешім қабылдады. 
Жұмыс істесін. Өйткені мен де ақиқаттың ашылып, 
шындықтың  айтылуына мүдделімін.

Тағы бір айта кетерлігі, бұл қарардың қабыл
дануы на лоббистер түрткі болған. Лоббистер – 
кезінде Қазақстанның қыруар ақшасын қалтасына 
басып шетелге кеткендер. Қазір олар сол ақша
ларын елімізде түрлі шерулер ұйымдастыруға 
жұмсап, «қаншалықты жаман болса, соншалықты 
жақсы» деген қағидаға сүйенетін адамдардың 
тапсырысымен жұмыс істейді. Мен бұларды 
Өзбекстанның олигархтарымен салыстырамын. 
Шетелде мол қаражат тапқан олар өздерінің 
тарихи отанына келіп, Өзбекстан Президентінен 
«Өзбек халқына не істей аламыз, қандай көмек 
керек?», – деп тапсырма сұрайды. Содан кейін өз 
қаражаттарына ауруханалар, инфрақұрылымдар 
салады. Елімізде отырып немесе шетелде жатып, 
өз еліне шабуылдайтын біздің олигархтардың өзбек 
олигархтарынан айырмашылығы міне, осындай.

– Соңғы кездері синофобиялық пікірлер 
байқалып жүр. Кейбір адамдар Қытайдың 
Қазақстан экономикасына қатысуына нара-
зылық білдіруде. Қытаймен арадағы ынты-
мақтастықтың сипаты өзгере ме? АҚШ-пен 
қарым-қатынасымыз қалай өрбімек? Бай ланыс-
тарымызға сызат түсуі мүмкін бе?

– Қытайға қатысты айтар болсақ, көршіні біз 
таңдамаймыз. Қытай, ең алдымен, біздің Құдай 
қосқан көршіміз. Екіншіден, Қытай – экономикалық 
даму жағынан орасан зор табысқа жеткен ел. Жоғары 
технология, жасанды интеллект тұрғысынан алып 
қарағанда, алдыңғы қатарда тұрған мемлекет. 
Әрине, Қытаймен ынтымақтастық жасауымыз 
керек. Біз Қытайдың нарығына тәуелдіміз. Елі
мізде стратегиялық өнімдер шығаратын ірі кәсіп
керлердің бәрі Қытай нарығына үміт артады. 
Бұны жоққа шығару дұрыс емес. Қытайға қарсы 
шеру өткізетіндер өздерінің саяси мақсатын жүзе
ге асырғысы келетіні анық. Бәлкім, олар эко
номикамызға не қажет екенін мүлде түсінбейтін 
және экономикалық шынайы ахуалдан хабары жоқ 
адамдар. Әйтпесе, әлемдік қоғамдастықта геосаяси 
қақтығыстар жүріп жатқан қазіргі кезде оларға 
қандай да бір қорлар мен құрылымдардан ақша 
төленуі де мүмкін.

Жуырда өткен «Орталық Азия – Қытай» 
саммитінде былтырғы 11 айдың ішінде екі ел 
арасындағы сауда айналымы 17 миллиард долларға 
жеткенін айттым. Бұл – маңызды көрсеткіш. Біз 
Қытаймен арадағы саудаэкономикалық, инвес
тициялық серіктестікті одан әрі дамытуға мүд
деліміз. Қытайды тануымыз және қытай тілін 
үйренуіміз керек.  Әрине, бұл «ақ жалау көтеріп, 
алдынан шығу» деген сөз емес. Біз Қытайдың үлкен 
әрі ұлы мемлекет екенін және екі елдің өте жақсы 
қатынаста болуы керектігін түсінгеніміз жөн.

Ал АҚШтың қазіргі әлемде маңызды рөл 
атқаратыны баршаға мәлім. Біз энергетика саласы 
мен ядролық қаруды таратпау мәселесі бойынша 
әрқашан ынтымақтастықты дамыту бағытын ұстан
дық. Қазақстан бұл бағытты жалғастыруға дайын.

– Сіз шынымен де мемлекет мүддесін жеке 
қарым-қатынасыңыздан жоғары қоясыз ба?

– Осы соңғы оқиғалар мемлекеттің мүддесін 
бәрінен жоғары қоятынымды көрсетті деп ой
лаймын. «Платон менің досым, бірақ ақиқат қым
бат» деген сөзді көпшілікке ұнау үшін айтқан 
жоқпын. Бұл бос сөз емес. Шын мәнінде, Президент  
үшін мемлекеттің мүддесі қашанда бәрінен жоғары 
тұруы керек деп есептеймін. Менімен жақсы қарым
қатынастағы адамдардың да құлағына алтын сырға. 
Егер таразы басында мемлекеттің мүддесі тұрса, 
онда мен бұл қатынастан бас тартуға тиіспін.

– Адами тұрғыдан қиын ғой. Олай істеу 
мүмкін бе?

– Мемлекет басшысының міндеті – аса күрделі 
шешімдер қабылдау. Біз бүгін құқық қорғау орган
дарына қарулы бандиттерге байланысты берген 
бұйрығым туралы айттық. Әрине, мен өзіме және 
беделіме нұқсан келтіретін шешім қабылдадым. 
Әлемдік қауымдастық алдында мінсіз тұлға болып, 
қол алысып, сөз сөйлеп жүре берген, әрине жақсы. 
Ал сынға ұшыраған оңай емес. Сөз мемлекеттің 
қауіпсіздігі туралы болып отыр. Ең алдымен, өз 
азаматтарымыздың амандығын ойлаған абзал. Бұл 
мәселе үнемі Президенттің жадында болуы керек.

– Жұртшылықтың басым көпшілігі еліміздегі 
тәртіпсіздіктер мен іске аспаған төңкеріс кезін-
дегі Сіздің шешіміңізді қолдады. Жақсы баға 
беріліп жатыр. Қазақтың бір ақыны сізге өлең 
арнады. Біз осы бәз-баяғы қалпымызда жүрген 
жоқпыз ба? Мұндай жағдайды бастан өткердік 
қой. Жалпы, мадаққа қалай қарайсыз?

– Мен бұған қарсымын. Өйткені мақтау, 
мадақтау сөздері мүлде жоқ ортада өстім. Мен 
мұндай жағдайларды  қолдамаймын. Мақтау сөз
дерге табиғи иммунитетім бар дей аламын. Бірақ 
біздің кейбір зиялы қауым өкілдерінің көзқарасын 
өзгерту оңай емес. Әрине, олар мүлде басқа ортада 
өсті. Мақтау сөздер мен мадақтың еш қажеті жоқ.

– Қасым-Жомарт Кемелұлы, бүгінгі сұх-
батыңыз үшін алғысым шексіз. Бәріміз қызы-
ғы мен шыжығы көп уақытта өмір сүріп 
жатырмыз. Қазақстанның бірде-бір тұрғыны 
жауапкершіліктен қашпайды. Өйткені қазір 
мұны біз үшін біреу істейді дейтін заман емес. 
Бәріміз үшін елімізді жақсы жағына қарай 
өзгертетін, жайлы өмір сүруге ұмтылдыратын 
оңтайлы сәт туды деп ойлаймын.

– Өмірге деген осындай оптимистік  көз
қарасыңыз үшін рақмет.

– Құрметті Қасым-Жомарт Кемелұлы, сұхбат 
бергеніңіз үшін тағы да рақмет айтамын.

Әңгімелескен Вера Захарчук,
журналист

АЗАМАТТАРЫМЫЗДЫҢ ҚҰҚЫҒЫ БҰЗЫЛМАЙДЫ
Қасым-Жомарт ТоҚаев, Қазақстан Республикасының Президенті:

Қазақстан Республикасының Президенті Қасым-Жомарт Тоқаевтың «Хабар» телеарнасына берген сұхбаты

Ақмешіт АптАлығы

1853 жылы уезд орталығы Перовск тұрғындары бірінші рет 
арнаулы медициналық көмек ала бастады. Арада 45 жыл өткенде 
әскери лазарет медициналық лазарет болып қайта құрылды. Бұл емдеу 
орны енді бүкіл Перовск тұрғындарына медициналық көмек көрсете 
бастады. 1906 жылы лазарет кеңейтіліп, телімдік шипахана ашылды. 

1913 жылы облыс аумағындағы 130 төсектік ауруханада 8 дәрігер мен 9 фельдшер жұмыс істеді. Қазан төңкерісінен кейін 
өңірдің денсаулық сақтау саласында айтарлықтай өзгерістер болды. Қазалыда 25 төсектік, Аралда 15 төсектік ауруханалар 
ашылып, Аманөткел, Райым, Бөген елді мекендерінде медициналық бекеттер ашыла бастады. 

1925-1926 жылдары салынған Ұлттық клиникалық аурухананың тарихи маңызын бөле-жара айта кеткеніміз орынды 
болар. Ондағы 160 төсектің сала бойынша маманданған бөлімшелерге бөлінуі елге көрсетілетін медициналық көмек сапасын 
арттырып, оның ауқымын кеңейтті. Сонымен қатар астана болған Ақмешітте өлкелік санитарлық-бактериологиялық 
институты ашылды. 1927 жылы ел астанасы – Қызылорда қаласында Қазақстан дәрігерлерінің бірінші өлкелік съезі өтті. 
Осылайша Сыр өңірінде медициналық көмекпен тұрғындарды қамту 83 процентке жетті.

«Еңбегінен ел таныр» деген тәмсіл бүгінгі 
кейіпкеріміз нейрохирург Шынжырбай Оразмаханұлына 
арнап айтылғандай. Ел арасында есімі кеңінен таны
мал кейіпкеріміз өзінің біліктілігінің арқасында  
мыңдаған жанға өмір сыйлаған алтын қолды абзал 
жан. Дәрігерге жұмыс барысында ешқашан қателесуге 
болмайды. Бұл ұстанымды берік ұстанған жоғары 
санатты нейрохирургтың еңбегі еш кетпей, көпшіліктің 
ықыласына бөленіп жүр.   

Ол сырқат жанның дертіне дауа, еміне шипа таба 
білген жан. Бүкіл саналы ғұмырын халық денсаулығын 
сақтап, салауатты өмір салтын қалыптастыруға 
арнап келеді. Бүгінде «Денсаулық – басты байлық» 
ұстанымымен емдеу саласында жемісті еңбек етіп 
жүрген Шынжырбай Оразмаханұлы 1968 жылы Шиелі 
ауданы, Ақмая ауылында қарапайым отбасында дүниеге 
келді. 

Мектеп бітіргеннен кейін 1985 жылы Ақтөбенің 
мемлекеттік медицина институтына «Емдеу» 
мамандығы бойынша оқуға түсті. Одан кейін 1993
1994 жылдар аралығында облыстық ауруханада 
хирургия мамандығы бойынша интернатурадан 
өтті. Алғаш еңбек жолын 1994 жылы Қызылорда 
медицина колледжінде хирургия мамандығы бойынша 
дәріс беруден бастады. Сондайақ қосымша балалар 
хирургия бөлімінде дәрігер ординатор болып жұмыс 
істеді. Сөйтіп, 1995 жылы қазіргі нейрохирургия 
бөлімшесіне дәрігер ординатор болып жұмысқа 
орналасты. Осылайша 1996 жылы нейрохирургия 
сала сы бойынша білімін жетілдіру мақсатында 
Алматы қаласындағы білім жетілдіру институтында 
оқыды. 2006 жылдан бері көп бейінді облыстық 
ауруханасының «Нейрохирургия» бөлімшесінің мең
герушісі болып қызмет атқарады.

Шынжырбай Оразмаханұлы бұл салаға кездейсоқ 
келген жоқ. Оның бала күнгі арманы адастырмай, осы 
салаға деген қызығушылығы оны дәрігер етті. Осылайша 
нейохирургия саласында 27 жылдан бері жұмыс 
істеп келеді. Қазіргі кезде мидағы ісіктер мен жедел 
гемато маларына, омыртқа бағанасы жарықтарына, 
перифериялық жүйке жүйесіне күрделі оталарды 
жасайды. Сондайақ жоғарыда аталған ауру түрлерінен 
аудан тұрғындарына да медициналық көмек көрсетуде. 
Қазіргі кезде осы сала бойынша жылына 500ге жуық ота 
жасайды.  

– Жетінші сыныпта оқып жүргенімде әкем қатты 
ауырып, операцияға түсті. Бала болсам да, әкемнің аяқтан 
тұрып кетуіне барынша көмектестім. Сол кезде Шиелі 
аудандық ауруханасының бас дәрігері Өтеген Жәленов 
ауылға жиі келіп, әкемнің жағдайын бақылап жүрді. Ол 
кісінің түрі қатал көрінетін. Тіпті бетіне тура қарауға 
сескенетін едік. Үнемі әкемнің жанынан табылатын 
маған бір келгенінде «Болашақта сен дәрігер боласың» 
дегені бар. Ол кісінің осы сөзі құлағымда қалып қойды. 
Содан дәрігер болуды армандап, өзімді осы мамандыққа 
дайындай бастадым, – деді ол.

«Ұстазы мықтының – ұстамы мықты». Бұл тәмсілге 
біздің кейіпкеріміз дәлел. Ол денсаулық саласының 
үздіктері Тұрғанбай Маханов, Абдулла Шүленбаевтан 
тәлім алып, тәжірибесін бойына сіңіріп, жанжақты 
ізденді. Сондайақ нейрохирургия саласында Виталий 
Пак, Серік Ақшолақов сынды мамандардан көп нәрсені 
үйренгенін де тілге тиек етті. Онымен қоса өзі де жас 
мамандарға бар білгенін үйретіп, тәжірибесімен бөлісті.  
Бүгінде шәкірттері білікті дәрігер болып, абыройлы 
қызмет атқаруда. Кейіпкеріміз сөз арасында Қанат 
Наддинов, Алмас Әбдіқали, Марат Алматов және 
Нұржан Байдүйсе нов, ал балалар нейрохирургиясы 

бойынша Аманжол Айдын, Қанат Медетбаев секілді 
дәрігерлерді ерекше атап өтті. 

Бүгінде нейрохирургия бөлімшесінде жоспарлы 
және жедел түрде ота жасалады. Көбіне басми ауыр 
жарақатымен  омыртқажұлын жарақаты кезек күттір
мей жедел түрде жасалады. Ал ми ісігімен жұлын ісік
тері, сондайақ жиі кездесетін беломыртқа, омыртқа 
жарықтары және басқада ауру түрлері жоспар бойынша 
жүргізіледі. Бұл бөлімшеге көбіне жедел түрде түсетін 
науқастардың дені жастар екен. Олар көбіне жол көлік 
оқиғасы, көше жарақатымен келеді. Ал жоспарлы 
науқастар арасында үлкені де, жасы да бар. 

– Жыл өткен сайын, медицинаның мүмкіндіктері 
артып келеді. Сондықтан нейрохирургиялық ауруларды 
ерте бастан анықтай аламыз. Жасыратыны несі бар, 
ертеректе науқасты диагностикалау қиынға соқты. Ол 
кезде УЗИға сүйеніп, диагноз қоятынбыз. Ал қазір 
компьютер томографиясы мен магниттік томография 
арқылы науқасқа диагноз ерте қойылып, ота дер кезінде 
жасалуда. Осылайша емделушілерді дерттен құлан таза 
айықтыру мүмкіндігі туып отыр. Біздің ауруханада 
нейрохирургия саласы бойынша оталардың барлық түрі 
жасалады. Тек қана ми терең ісіктеріне ота жасау өте 
қауіпті. Сондықтан ол науқас жолға жараса, НұрСұлтан 
қаласындағы нейрохирургия орталығына жіберіледі. 
Ал қалған оталардың барлығын өзімізде жасаймыз. 
Оған аурухананың жағдайы мен дәрігерлердің дең гейі 
толық жетеді. Керісінше бізге қазір көрші облыс тардан 
ота жасату үшін науқастар келіп, ем алады, – дейді 
кейіпкеріміз. 

Сондайақ инсульттің де жасарып бара жатқанына 
тоқталды. Бұрын 50ден асқан кісілер инсульт алса, қазір 
20дағы жастар да осы дерттің құрығына ілінуде. Оған 
ең бірінші қан қысымын уақытылы бақыламау, емханаға 
дұрыс тексерілмеу, өз денсаулығына немқұрайлы қарау 
себеп болуда. Қазіргі кезде дәрігерге жиі тексеріліп, дер 
кезінде ем алмай, уақыт өткізіп жүріп алатындар көп. 
Бір сөзбен айтқанда өзөзіне жаны ашымайды. Осындай 
кезде қан қысымы бар кісілерде ауру асқына түседі. 
Оның соңы ми сауытына қан құйылып, ишемиялық ауру 
түрлеріне әкеп соғады. Бұл сала бойынша облыстық көп 
бейінді ауруханасында мықты дәрігерлер жұмыс істейді.   

Адам өміріне тікелей жауапты болғандықтан дәрігер
лердің басынан түрлі оқиғалар мен сын сағаттар өтеді. 
Тіпті ота үстінде тез шешім қабылдап, тәуекелге бара
тын сәттер де кездеседі. 

– Менің нейрохирургия саласына енді келіп жат
қанымда ауыр күйде түскен науқас болды. Ол уақытта  
компьютерлік томографияның енді келген кезеңі. Алғаш 
науқастың ми ішінде ісік бары анықталып, ота жасалды. 
Ауруханаға естүссіз келген үлкен кісі ертесіне есін 
жиды. Соған барлығымыз балаша қуанғанымыз әлі 
есімнен кетпейді. Сонымен қатар жұлында ісік пайда 
болып, екі аяғы істемей қалатын науқастарға уақытылы 
диагноз қойылып, аяқтан тұрып кеткенін көрудің өзі біз 
үшін үлкен жеңіс, – деді Шынжырбай аға. 

Халықтың алғысын алып жүрген дәрігердің 
қызметте де мерейі үстем. Бүгінде еңбегі лайықты 
бағаланып жүр. Атап айтсақ,  ҚР Құрмет Грамотасымен, 
«Денсаулық сақтау ісінің үздігі» төсбелгісімен 
марапатталса, 2011 жылы облыс әкімінің стипендиаты, 
2013 жылы «Жылдың үздік маманы» атағына ие 
болған. Сонымен қатар 2019 жылы Қызылорда 
қаласының құрметті азаматы, ҚР нейрохирургиясы 
дамуына қосқан үлесі медалі, Алматы қаласының 
құрметті азаматы атақтары берілді. Бұл жетістіктер 
алдағы уақытта да білікті дәрігердің еңбек жолында 
жалғаса береріне сенім мол.

Тіске құрт түсу, тіс жегісі, ұры тіс 
шығу, стоматит, тістің қисық өсуі. Бүгінде 
бұл сөздер көп баланың мазасын алып, 
атааналардың басты мәселесіне айналды. 
Өйткені тісі ауырып, тіс емханасына 
барған баланы жиі көреміз. Мамандардың 
айтуынша, қазір ауыз қуысы сау бала жоқ. 
Оны уақытылы емдеп, алдын алмаса, тісі 
түзу әрі түгел болуы екі талай.

Көбі тіс тазалығына немқұрайлы қа
райды. Жасыратын несі бар, тісті емдетіп, 
жұлдыру десе ат тонын ала қашатындар көп. 
Тісі ауырып, қанша жанға батса да, тек дәрі 
ішіп, жіті мән бермейді. Осылайша уақыт 
өткізіп, ауруды асқындырып алады. Иә, бұл 
– тек маған ғана емес, бәріне таныс жағдай. 

Расында, тіс дәрігеріне соңғы рет қашан 
тексерілгенім есімде жоқ. Тіпті өзім тұрмақ, 
балаларды да тексеруге апармайды екенбіз. 

– Баладағы тіс ауруы кеше, бүгін пайда 
болған жоқ. Ол – бұрыннан бар мәселе. 
Дегенмен оған көп атаана немқұрайлы 
қа рай ды. Ең алдымен жас ана жүктілік 
кезде құнарлы тағамдар ішіп, түрлі вита
мин дерді тұтынғаны жөн. Әсіресе, жүкті
ліктің 18 аптасында бала ның тісіне қа
жетті кальций витаминін қолданған дұ рыс. 
Сондайақ іштегі шарана үшін атаана
сы ның тіс саулығы аса маңызды. Егер 
оларда тіс ауруы болса, нәрестенің де тісі 
сондай болады. Байқасаңыз, баланың сүт 
тісін тазалауға ешкім мән бермейді. Ал сүт 
тістері зақымданған болса, орнына сау тіс 
шықпайды. Сондықтан әрбір атаана осыны 
жадынан шығармау қажет. Кішкентай бала
ның өзіне тамақ ішкеннен кейін аузын таза 
сумен шайғызған жөн. Сондайақ балаға 
азанғы аспен кешкі астан кейін міндетті 
түрде тісін тазалауды әдетке айналдырып, 
қадағалап отыру керек. Сонда ғана тіс 
саулығына кепіл беріледі. Тіс тазалығына 
мұқият болу, түрлі аурудың алдын алады. 
Өкінішке орай бүгінде ауыз қуысы 100 про
цент сау бала жоқ. Себебі күніне кем дегенде 
78 бала дәрігер көмегіне жүгінеді, – деді 
қалалық орталықтандырылған емхананың 
балалар тіс дәрігері Гүлнар Мырзабаева. 

Дәрігердің айтуынша, тісін емдетуге 
келген екі баланың бірінде тіс жегісі, 
тістің құрттауы, ұры тістің шығуы мен 
түрлі асқы нулар анықталады. Сондықтан 
баланың тісі ауырмаса да жылына екі рет 
тістерін тексертіп тұрғаны дұрыс. Себебі тіс 
ауруының асқынған түрін емдеу өте күрделі. 

Ал ондай жағдайда толық емдеткен абзал. 
Әйтпесе, соңында тісті жұлуға тура келеді. 
Салдарынан ауыз қуысы басқа да өзгеріске 
ұшырап,  тістің қисық өсуіне әкеп соғады. 

Мәселен, ауыз қуысындағы өзгерістен 
соң, тістер бірінің үстіне бірі шығады. 
Сонымен қатар тіс өз орнына емес, жанында 
түсіп қалған бос тістің орнына қисайып өседі. 
Мұның барлығы баланың жақ сүйегінің 
дұрыс дамымауына әкеп соғады. Осындайда 
дәрігерге қаралып, қай тіс артық болса, 
алып тастап немесе емдетіп, қалған тістің 
түзу шығуына жағдай жасаған жөн. Ал ауыз 
қуысындағы тіс қисайып шықса, немесе жақ 
сүйегі дұрыс дамымаса, уақыт өткізбей дер 
кезінде тіс дәрігеріне қаралған абзал. Дәрігер 

баланың ауыз қуысын қарап, пластинка 
қояды немесе брекет кигізеді. Осылайша 
жақ сүйегін дұрыстап, тістің қалыпты өсуін 
қамтамасыз етеді. Пластинка 12 жасқа 
дейінгі балаларға кигізіледі. Ал 15 жастан 30
40 жасқа дейін брекет салынады екен. 

Байқап қарасам, менің де 3 жастағы қы
зымның тісінде қара дақтар бар. Бұл бала 
тісіндегі тіс жегінің бастапқы белгілері екен. 
Осы салада жиырма жылдан астам тәжірибесі 
бар Гүлнар Мырзабаеваның айтуынша, негізі 
оны тоқтатуға емес, болдырмауға әрекет 
еткен жөн. Өйткені олардың құрылымы 
әлсіз келеді. Сондықтан үгітіле береді. 
Мик робтарға қарсы тұра алмайды. Тісжегі 
дегеніміз – микроб. Қазіргі кезде ауыз 
қуысында 2000ға жуық микроб болатыны 
ғылыми негізде дәлелденген. Тістің бетіне 
қақ тұрады. Егер бала аузын шаймаса, тісін 
тазаламаса, тістің үстіндегі микроб көбейе 
береді. Ол тісті бұзып, уақыт өте келе тістің 
көрініп тұратын бөлігі мүлдем жоқ болып, 
тек түбірі қалады. Ал тіс жегісі мен оның 
асқынуына басты себеп – тәттіні шамадан 
тыс көп жеу, газдалған тәтті сусындарды 
ішу. Сондайақ күнделікті тамақтану тәсілі 
де маңызды рөл ойнайды. Қарап отырсаңыз, 
бала лар тамақты асығыс шайнайды. Оның 

ішінде қатты тағамды толық шайнамай 
жұтады. Соның салдары үлкен мәселеге 
айналуы мүмкін. «Сау тіс – сұлулықтың 
кепілі» демекші, бала денсаулығына оның 
ішінде тісіне салғырттық танытпаған жөн. 

Сонымен қатар тіс дәрігеріне көптің 
көкейін де жүрген сауалды да қойған едік. 
Баланың алғаш сүт тістері шыққанда қызуы 
көтеріліп, іші өтіп мазасызданады. Бұл 
барлық анаға таныс жағдай. Алайда оның 
ауырсынуын жеңілдетуге арналған түрлі 
жақпа майлар бар. Дегенмен ол жақпа майды 
пайдаланса, тіс шығуын кешеуілдетіп, тіс
тің құрттауына тез әсер етеді деген түрлі 
пікір айтылуда. Бұл қаншалықты рас? Осы 
жөнінде дәлірек білсек. 

– Нәрестеге алғаш рет тіс көп жағдайда 
6 айынан бастап шығады. Әдетте астыңғы 
бір тісі қызыл иекті жарып шығып, көзге 
көрінеді. Тіс жарғанда бала да, атаана да 
қиналады. Өйткені бұл – екі тарап үшін 
де маңызды кезең. Оған еш уайымдаудың 
қажеті жоқ. Себебі ол тіс шыққанда жүретін 
қа лыпты жағдай. Атаананың басты міндеті 
– баланың жанынан табылып, оның көңілін 
аулау. Ыңылдаған кезінде баланы көтеріп, 
ойнатып, көбірек емізуге тырысу керек. 
Ауыр сынуды басу үшін қызыл иекке жаға
тын жақпа майды дәрігерлердің бірі қолдаса, 
енді бірі құптамайды. Көбі тіс табиғи түрде 
өзі шығуы керек деген ұстанымда. Өз басым 
бұл жайында нақты ештеңе айта алмаймын. 
Себебі медицинада оның пайдалы немесе 
зиян екенін әлі күнге дәлелдеген жоқ. 
Сондықтан ең алдымен емханадағы балалар 
дәрігерімен ақылдасып, оның толықтай қада
ға лауында болған жөн, – деді тіс дәрігері. 

Сондайақ кішкентай баланы көбіне сто
матит ауруы да әбігерге салады. Ол – бала
ларға тән шырышты қабықтың қабынуы. Көп 
жағдайда стоматит бактериялық, вирусты 
немесе зеңді сипатта болады. Қылшықтары 
қатты, тырнайтын тіс щеткасы, нашар бекі
тілген брекеттер немесе тіс қаптамалары, 
ұрт пен ерінді тістеу әдеті стоматитке әкеп 
соғады. Сонымен қатар баланың сүт тісі 
шыққан кезде де пайда болады. 

Оның белгілері – ұрттың дызылдап 
ауруы мен ісінуі, аузынан жағымсыз иіс 
шығуы, тағам шайнағанда және жұтқан да 
ауырсынады. Ал асқынған жағдайда қызуы 
көтеріліп, ұйқы бұзылуы мүмкін. Шырыш
ты қабықтың асқынуын емдеу ұзаққа 
созылады. Сондайақ қызыл иекті қалпына 
келтіру өте күрделі. Оған бастысы уақыт 
пен төзімділік керек. 

Әрбір атаана үшін бала денсаулығы – 
басты орында. Сондықтан жиі кездесетін 
бұл мәселеге бейжай қарамауы тиіс. Адам
ның денсаулығының зор болуы тіске тіке
лей қатысты. Ойланатын жағдай. Күйбең 
тіршілікті сылтау етеміз. Дәрігер алдына 
бару ға уақыт таба алмай қиналамыз. Ден
саулық бәрімізге қымбат. Әсіресе, бала 
ден саулығына тікелей атаана жауапты. 
Сондықтан баланың тісі түгел әрі таза 
болсын десек, оған күтім жасауды және 
дәрігер кеңесіне құлақ асуды ұмытпаған жөн.

Облыстық санитариялықэпиде
мио логиялық ба қы лау де

пар  таментінің баспасөз 
қыз  метінің мәлім деуін

ше, жыл басынан бері 
коронавирус ин фек
ция сын жұқ ты ру дың 
барлығы 4176 жағдайы 
анықтал ды. Пандемия 
басталғаннан бергі 
облыс бойынша ең 

жоғары көрсеткіш 399, 
бұл жағдай 19 қаңтарда 
тіркелді.
30 қаңтардағы жағдай 

бойын ша 55 жағдай тіркелді. 

Олардың басым көпшілігінде кли никалық бел
гілері анықталған жоқ. 

Бүгінде елімізде ревакцинациялау мен 
«Pfizer» вакцинасын салу қарқынды жүзеге 
асуда. Атап айтсақ, 15 қараша мен 28 қаңтар 
аралығында «Pfizer» вакцинасын алғандар 
саны 25908 адамға жетті. Оның ішінде 21583 
жасөспірім, 1669 жүкті келіншек, 2651 босанған 
әйел мен 5 басқа топтағы адамдар салдырды. 

ПАйДАЛы КЕңЕС:
Қыс түсіп, күн суыған бетте көпшілігіміз 

тұмаудың шырмауына түсіп, шырқымыз 
бұзылатыны бар. Кейбіріміз алғашқы белгі-
лерін байқасақ та, нендей шара қолда нары-
мызды білмейміз. Сонымен тұмаудан қалай 
тез айығуға болады? Оның алдын алу үшін 
не істеу керек?

Тұмау – вирустардан туындайтын өткір 
инфекциялық ауру. Адамнан – адамға 
жұғып, өте тез таралатын қаупі бар. 
Вирустар жыл сайын мутацияға ұшырап, 
жаңа эпидемиямен келеді.

Covid-19:Қауіп әлі де Бар
Өңірде коронавирус инфекциясы анықталғаннан бастап індет жұқтырған 23707 адам, 90 

проценті жазылды.

ӨЗіңЕ ҚАЛАй КӨМЕКТЕСугЕ БОЛАДы?
Симптомдарды оңай өткеру бәріміздің қолымыз дан келеді.
Сусынды көбірек ішіңіз. Ең дұрысы – шөп шай мен кепті-

рілген жемістерден жасалған компот. Бір ғана шыныаяқпен 
шектелмей, мейлінше көбірек сусын ішуге тырысыңыз. 
Сұйықтық қысымның түсуіне көмектесіп, мұрынның бі-
телуінен сақтайды және тамағыңыздың ауруын жеңілдетеді.

Бөлмені желдетіп тұрыңыз. Таза ауа – инфекция ның жауы, 
әрі сіздің демалуыңыз жеңілдей түседі. 

Ауа ылғалдылығын сақтаңыз. Ауа ылғалдылығы ның 
қолайлы көрсеткіші – 40-60%. Мұндай температурада тамақ 
кеуіп, мұрыннан су кетпейді. Яғни вирустардың шабуылы 
төмендейді.

Демалу жолдарының бітелуін тұз қосылған сумен 
шайып, артынан тамыр тарылтқыш дәрілер  қолданған 
дұрыс.

Жөтелді жеңілдету үшін муколитик-дәрілер қол-
данылады. Оның қайсысын қолдану керектігі жөнінде 
дәрігермен ақылдасу қажет. Себебі жөтелдің де, оның 
емінің де бірнеше түрі бар.  Ал тамақтың ауруы мен 
асқынуына ас содасы, түймедақ қайнатпасы, фурацил-
лин секілді дәрілермен тамақты жиі шайып тұру керек.

Бетті дайындаған Ақмарал ОЛЖАБАй

Үміт ЖіБін 
Жалғайтын Жан

Тарихтан 
сыр шертсек...

Денсаулық

Тісі сау бала 
қалмай барады...

ПАйДАЛы КЕңЕС:
Алты жастан бастап баланың ауыз қуысының саулығы тістің тазалығымен 

тікелей байланысты. Бала 7 жасқа толғанда тұрақты тістер пайда болып, уақытша 
тістер түсе бастайды. Ал 12 жаста тұрақты тістердің барлығы шығып болады. Осы 
уақытта тіс сау болмаса, ауыз қуысы бұзылады. Ал 15 жаста тұрақты тістердің түбірі 
қатаяды. Егер осы кезде жақтың тістесуі дұрыс болмаса, жақ сүйегі бұзылып, өспей 
қалуы мүмкін. Сондықтан баланы жылына екі рет тіс дәрігеріне қарату керек. Егер бала 
жүйке, жүрек, омыртқа ауруларына шалдыққан болса, жылына үш рет тіс дәрігеріне 
апарған жөн. Мәселен, төменгі самай буыны омыртқа ауруымен тікелей байланысты.

Ақмешіт АптАлығы

Басы 1-бетте

Расымен, біздің футзалшылар әлемдік 
аренада тәуір ойынымен танымал. Еуропа мен 
Америка құрлығының белді командаларымен 
бақталасып, ел абыройын асқақтатып жүр. 
Тіпті осы спорт түрінен ең мықты саналатын 
еуропалық құрамаларды тізе бүктіріп, жеңіс 
тұғырынан да көрінген еді. Футбол әлемінде 
бәсі жоғары бәсеке – Чемпиондар лигасы. Осы 
додада «Қайрат» командасы екі рет чемпион 
атанды. Ал құрамамыз үздік дода саналатын 
Еуропа чемпионатының қола жүлдесін жеңген. 
Әрине, осы шағын футболдан.

Енді осы жетістіктерге қалай жеттік, әуелгі 
бастамамыз қалай болды? Сол жайында 
бірер сөз. Жалпы шағын футболдың негізгі 
сүйенетін, бағынатын ережелерінде өзгешелік 
бар. Бұл жылдам қимылды қажет ететін спорт 
түрі. Мұнда 90 минут ойнамайды. Тез шешім 
қабылдап, асығын алшысынан түсіруге тырысу 
қажет. Командаласы қайда жүгіреді, қай жерде 
ашылады, бәрін ойша оқып тұру керек. Әрі 
жылдам. Негізгі талап  – осы. 

Өзі бізде бұл спорт түрі 2000 жылдан бастап 
дами түсті. Бірақ ол кезде қазіргідей емес, тәжірибе 
аз болатын. Сол тұста шетелден легио нерлер 
тартып, ойын жан-жақты дами бастады. Осы кезде 
барлығы сырттан футболшы тарту үлкен қателік 
екенін айтып, қаржының шетелге кетіп жатқанын 
даулаған. Бірақ қазір сол кездегі тың жоба қазақ 
футзалының бүгінгі жетістіктерге жетуіне тікелей 
ықпал еткенін анық байқауға болады.

Мәселен, сол кездері отандық емес, шетел-
дік аяқ допшыларды тартқан «Қайрат» коман-
дасының жетістіктеріне шегініс жасап, бір 
тоқталып көрелік. Өйткені әлемдік додаларда 
топ жарған жалғыз командамыз осы  алматылық 
«Қайрат» қана. Сонымен талай додада қазақ 
намысын қорғаған бұл команда УЕФА-ның 

чемпиондар лигасында 17 мәрте бақ сынапты. 
Бұл Еуропадағы командалар арасында рекорд 
саналады. 17 мәрте ел чемпионатын,  16 мәрте 
ел кубогын,  5 мәрте суперкубогын жеңіп алғаны 
бір бөлек әңгіме. Бұлар да ел ішіндегі рекордты 
көрсеткіштер болып саналады. Ал чемпиондар 
лигасындағы жеңісті жолы мүлде бөлек әңгіме.

«Қайрат» алғаш рет чемпиондар лигасында 
2004-2005 жылғы маусымда өнер көрсетті. Тәуір 
құраммен келесі жылы жартылай финалға өтті. 
Алайда мәскеулік «Динамодан» жеңілді. Араға 
уақыт салып, 2009 жылы байрақты бәсекеде 
тұңғыш рет жеңіс тұғырынан көрініп, қола 
жүлдемен елге оралады.  Бұл – жеңісті жолдың 
бас тамасы еді. Жұлдызды сәт әлі алда болатын.

УЕФА кубогының төрттік финал ойындары 
тұңғыш рет 2011 жылы Алматыда өтеді. Жеңіс 
үшін осы тұста оңтайлы сәт туғандай. Жартылай 
финалда Роналдудың Отаны Португалиядан 
келген «Спортинг» командасынан жеңіліс 
тапса да, сол елдің тағы бір белді командасы 
«Бенфикамен»  қола жүлдеге таласта басым 
түседі. Тағы да қола жүлде. Чемпиондар лига-
сының кубогын алғаш рет 2013 жылы жеңіп 
алдық. Жартылай финалда атынан ат үркіген 
испаниялық «Барселона» командасын ұтып, 
финалда Мәскеуден келген «Динамодан» айла-
мызды асырдық. Осынау тарихи жеңіс әлі күнге 
дейін көптің есінде болар. Төккен тер, еткен 
еңбек осы тұста ақталып, ел абыройы асқақтады. 
Келесі жылы да алматылық команда осынау 
жетістігін қайталап, тұғырдан көрінді. Кейінгі 
жылдары кубок алмасақ та, бірнеше рет үшінші 
орын алып, қола иелендік. Жалпы мақтанып 
айтарлық жетістік футзалда аз емес.

Енді ұлттық құрамаға келейік. Кезінде брази-
лиялықтардың ойын өрнегін көріп, тәжірибе 
алмасқан қазақ жігіттері бүгінде мықты 

ойыншыларға айналды. Еуропада танылмалдыққа 
ие болды. Қазір біздің құрамамыз әлемнің 
үздік ұжымдарымен тең дәрежеде ойнап жүр. 
Оған дәлел жетерлік. Қазіргі таңда Қазақстан 
құрамасы Еуропаның елу командасының ішінде 
УЕФА рейтингісінің топ үштігіне кіреді. Енді осы 
құрамамыздың жетістіктеріне тоқталып өтелік. 

Бүгінге дейін әлем чемпионатына 2 рет 
қатысыппыз. Алғашқысы 2000 жылы. Ол уақытта 
алғашқы кезеңнен-ақ сүрінгенбіз. Әріге бара 
алмадық. Кейінгісі 2016 жылғы дода. Онда 
әупірімдеп жүріп 1/8 финалға жеттік. Бірақ сол 
2016 жылы алғаш рет Еуропа чемпионатына 
жолдаманы жеңіп алып, қола жүлде алдық. Сол 
кезде бұл додаға тұңғыш рет қатысқан біз ғана 
екенбіз. Тәжірибесі мол, мықты ұжымдардың 
өзі біздің командаға төтеп бере алмады. Ұлттық 
құрама тек Испания мен көршілес Ресейге ғана 
есе жіберген. Бұдан кейін  Еуропа чемпионаты 
2018 жылы өтті. Ол кезде бап келіспеді ме, бақ 
шаппады ма, жүлдеге қол жеткізе алмадық. 
Төртінші орынға тұрақтадық. Жалпы бүгінде 
футзалдың аяқ алысы жаман емес.

Биыл ұлттық құрама Еуропа чемпионатына 
қайта аттанды. Бұл жолғы додадан күтеріміз 
көп. Біздің футболшылардың басқалардан бәсі 
жоғары екенін топтық кезеңге дейін, іріктеу 
ойындарында да байқаған едік. Күткендей-ақ 
болып жатыр, осы додада төккен тер, футзалға 
құйылған миллиондаған қаржы ақталатындай. 
Бұлай деуімізге салмақты себебіміз де  бар. 
Ұлттық құраманың ойындарына бір зер 
салайық.

Қазақстан құрамасы осы Еуропа чемпиона-
тында алғашқы ойынын Словенияға қарсы 
өткізді. Гронингенде (Нидерланды) өткен ойын 
4:4 есебімен аяқталды. Екінші ойын құра-
мамызға ешқандай қиындық туғызған жоқ. 

Финляндиямен болған ойында біздің жігіттер ірі 
есепке қол жеткізіп, қарсылас команданы 6:2 
есебімен ойсырата ұтты. Сөйтіп «В» тобында 
екі турдан кейін 4 ұпаймен көш бастады. Бірақ 
негізгі қарылас алда еді. Ол азуын айға білеген, 
тәжірибелі ұжымымен, үздік сұрмергендерімен 
Еуропаны мойындатқан Италия құрамасы 
болатын. Өйткені бұл елдің командасы әлем 
чемпионатында 5 рет бақ сынап, 2004 жылы күміс 
жүлдегер атанды. Еуропа чемпионатына 8 рет 
қатысып, 2003, 2014 жылдарда әлем чемпионы 
атағын жеңіп алды. Кейінгі нәтижелері де жаман 
емес. Осы тұста көптеген сарапшылар біздің 
құраманың италиялықтардан айласын асыра 
алмайтынын айтып, болжам жасаған. Алайда 
біздің құрама айды аспаннан бір-ақ шығарып, 
топтағы басты қарсыласы Италияны 4:1 есебімен 
тізе бүктірді. Осылайша Қазақстан 7 ұпай жинап, 
плей-офф кезеңіне бірінші орынмен шықты. Ал 
«А» тобында Украина екінші орынмен шықты. 
Енді Қазақстан мен Украина арасындағы ширек 
финалдық ойын өтеді. 

Ендігі мақсат – жеңісті жолды жалғастыру, 
кубокты жеңіп алу. Бұған біздің құрамадағы 
футзалшылардың қауқары жететіндей. Оны 
осыған дейінгі ойындардан байқадық. Тек енді 
босаңсымай, бақ пен бап қатар шауып, соңғы 
сәтке дейін беріспесе болғаны. 

Байқап отырғанымыздай, жалпы футзалдан 
күтер үміт зор. Жыл санап, жанкүйерлердің де 
қатары көбейіп келеді. Салған ақша да, еңбек 
те ақталып жатыр. Алар асуымыз алда әлі. 
Ендігі тілек – осы спорт түрін одан әрі дамытып, 
ел намысын қорғайтын қазақтың қарадомалақ 
балаларының жағдайын жасау. Өз кезегінде бұл 
тәжірибе кейінгі байрақты бәсекелерде ұлттық 
құрамамыздың жеңіс тұғырынан көрінуіне ықпал 
етері сөзсіз.

Спорт

Кәсіпқой бокста GGG деген лақап атпен танылған 
Геннадий Головкиннің алар орны ерекше.  Ол да әуелгіде 
мансабын әуесқой бокспен бастаған. Кейін жаңа 
бағытқа ауысты. Ол екеуінде де жеңіс тұғырынан 
көрінген тәжірибелі спортшы. Гена әуесқой бокс
та 2003 жылы әлем чемпионы болса, келесі жылы  
олим пиада ойындарының күміс жүлдегері атанды. 

Ал кәсіпқой боксқа ауысқалы оның есімі 
әлемде үлкен танымалдылыққа ие болып, бірталай 
жетістікке жетті. Нақтырақ айт
сақ, WBA (20102018), IBF 
(20152018, 2019 жылдан 
бүгінге дейін), WBC 
(20162018) тұжырым
дары мен The Ring (2018
2018) журналының чемпионы 
атанған. Сондайақ GGG 2008 
жылдан 2017 жылға дейінгі 
аралықта 9 жыл бойы 23 кез
десуін қатарынан нокаутпен 
жеңген боксшы әрі  чемпиондық 
атағын 20 рет қорғаған. Жасы отыздан 
асса да былғары қолғабын сандыққа 
салмаған боксшы әлі де жақсы нәти
желерімен көзге түсуде.

Данияр Елеусінов те кәсіп
қой бокста тәуір нәтижеге 

қол жеткізіп жүрген белді 
боксшымыз. 30 жастағы был
ғары қолғап шебері әуесқой 
бокста 2013 жылы әлем 
чемпионы, 2013 және 
2015 жылдары Азия 

чемпионы атанды. 
Ал  2016 жылы 

Рио Олимпиа  да 

сының чемпионы болды. Оның кәсіп
қой бокстағы нәтижесі де көңіл 
қуантарлық. Ол он жекпежегінің 

бәрінде жеңіске жетіп, ал тауын 
нокаутпен аяқтаған. Былтыр Данияр 
WBO тұжырымдамасы бойынша 

әлем чемпионы болды. Осылайша, ол 
тарихта әлем чемпионы белбеуін таққан 

бесінші қазақстандық атанды. Бұған дейін 
аталған әлем чемпионы титулына Василий 

Жиров, Геннадий Головкин, Жанат Жақиянов пен 
Бейбіт Шүменов қол жеткізген.

Кәсіпқой бокста өз орнын қалып
тастырып үлгерген тағы бір спортшы   мыз 
– Жәнібек Әлімханұлы. Орта салмақ
та өнер көрсететін Жәнібек кәсіпқой 
бокста жеңіліс көрмеген. Әуесқой 
бокста 2013 жылы әлем чемпионы, 
20132014 жылдары Азия чемпионы 
атанды. Жәнібек кәсіпқой боксқа 
келгелі талайды таңдандырды. 
Қазақстандық былғары қолғап 
шеберіне шетелдік мамандар 
талай мәрте қызығушылық та
нытқан. Ол кәсіпқой бокста он 
бір кездесуінде де жеңіске жетіп, 
оның жетеуін нокаутпен аяқтады. 
Ол бүгінде орта салмақтағы WBO 
Global тұжырымы бойынша 
2012 жылдан бергі және WBO 
Continental Americas тұжырымы бойынша 2019 жылдан 
бастап бүгінге дейін чемпион.

Жәнібек 2018 жылы мамырдан бастап кәсіпқой бокс 
менеджері Эгис Климаспен және Боб Арумның TopRank 
промоутерлік компаниясымен келісімшарт жасады. 
Бүгінде боксшының әр жекпежегі жеңіспен 
аяқталуда. Былтыр қыркүйекқазан айларында 
жаңартылған BoxRec рейтингі бойынша орта 
салмақта WBC тұжырымында 4 орында, 
IBF тұжырымында 9 орында, WBO 
тұжырымында 2 орынға табан тіреген. 
Жәнібектің әр жеңісі қазақ боксының 
қан дай дәрежеге көтерілгенін тайға 
таңбасқандай көрсетіп берді.

Кәсіпқой боксқа жаңа беттесе 
де, барлық жекпежегін жеңіспен 
аяқтаған боксшымыз Қамшыбек 

Қоңқабаевтың да бұл спортта 
алар орны айрықша. Ол 

бірінші ауыр салмақ дәре
же сінде өнер көрсетіп 

жүр. Жерлесіміз 2020 
жылы Олимпиада 

о й ы н д а р ы н ы ң 
қола жүлдегері. 
Әлем чемпиона
тының 2017 
және 2019 жыл
дардағы екі дүр
кін күміс жүл
дегері, Азия 
чемпионатының 

2017, 2019, 2021 жылдардағы үш 
дүркін күміс жүлдегері. 

Былтыр көктемде ғана кәсіпқой боксқа 
бет бұрған өзін әлемдік аренада дәлелдеп 

үлгерді. Ол кәсіпқой бокстағы үш жекпе
жегінде де қарсыластарынан басым 

түсті. Сырдың баласы кәсіби 
кәсіпқойлар арасында 

был тырдан бастап WBO 
Asia Pacific бойынша 
1ші ауыр салмақта 
АзияТынық мұхиты 
аймағының қазіргі чем
пионы. 

Тәуелсіздік алғалы еліміздің спорт әлемінде шыққан шыңы, жеткен жетістігі аз емес. 
Оның ішінде бокс, күрес, ауыр атлетикадан соңғы он жылдықта талай биікті бағындырдық. 
Талай мәрте алтыннан медаль тақтық. Дегенмен әлемде алдыңғы қатардағы спорттық ойын 
саналатын футболдан бір бағымыз жанбай қойды. Еңбекқор футболшылардың аздығы 
ма, әлде табиғатымызға сәйкес келмей ме, әйтеуір, жеңіс тұғырына шыға алмай келеміз.  
Алайда үлкен футболда нәтижелі ойын көрсете алмасақ та, футзалдағы нәтиже жаман емес.  
Еңсе тіктеп, мақтанышпен айта аламыз. Бүгінгі мақаламызда осы футзалдан Қазақстан 
құрамасының өткені мен бүгініне көз жүгіртсек дейміз...

былғары қолғаптың бабы мен бағы
Кәсіпқой бокста қазақ жігіттерінің бәсі жоғары. Кезінде олимпиада чемпионы, Азия және ел 

біріншіліктерінде жұлдызы жарқыраған боксшыларымыз уақыт өте кәсіпқой боксқа бет бұрды. Соңғы 
жылдары кәсіпқой бокстың шаршы алаңында қазақ жігіттерінің саны артты. Саны артып қана қойған жоқ, 
талай мықтыны сұлатып, чемпион атанды. Жеңіліс аз, жеңіс көп. Қазақ спортшыларының жетістіктеріне 
әлем сүйсініп қарап жүр.

Кәсіпқой бокс рингінде ақша жетерлік. Бір жекпе-жектен миллиондаған қаражат түседі. Соған орай, 
спортшыларға қойылатын талап жоғары, ал бәсекелестері «сайдың тасындай» кіл мықтылар. Бірақ бұл үдеден 
біздікілердің мүдірген кезі аз. Мансабын жақсы нәтижемен бастаған күрзі жұдырық иелері, біздің жігіттерге 
келгенде тайсалып қалады. Арты оңбай шаршы алаңда таяқ жейді. 

Зер салып қарасақ, өзін мықтымын деген қазақтың былғары қолғап шеберлері осы спорт түріне ауысады 
екен. Соңғы жылдары бұлардың қатары күрт өсті. Алайда нәтиже де жаман емес. Кәсіпқой бокста жалпы «мен» 
деген қазақ жігіттері жетерлік. Соның ішінде геннадий головкин, Жәнібек Әлімханұлы, Данияр Елеусінов 
және жерлесіміз Қамшыбек Қоңқабаев секілді боксшылардың бәсі де, нәтижесі де жоғары. Енді осы төрттікке 
жеке-жеке тоқталып өтелік.

Жалпы бүгінде спорт сарапшылары қазақстандық спортшылардың ішінде бұл төрттіктің кәсіпқой бокста әлі де 
жұлдызы жарқырайтынына сенімді. Расында, бұл былғары қолғап шеберлері өздерінің күшқуаты мен техникасы 
әлемдік басқа да спорт жұлдыздарынан кем түспейтінін көрсетті, дәлелдеді. Оған жеңісті сәттер мен чемпиондық 
атақтары куә. Енді осы тенденция одан әрі жалғасып, осы боксшылардың ізін қуған ізбасарлары әлемді мойындата 
берсе дейміз. Жалпы қазіргі таңда кәсіпқой бокста жұлдызы жанып, жеңіс тұғырынан көрінуге жақын спортшылар 
жетерлік. Көңіл қуантарлығы да сол.

Бетті дайындаған Ақтілек БіТіМБАй

МЕМЛЕКЕТ БАСШыСы БЕйЖіңгЕ 
ЖҰМыС САПАРыМЕН БАРАДы

Президент ҚасымЖомарт Тоқаев Олимпиаданың ашылу рәсіміне қатысу үшін Бейжіңге жұмыс сапарымен барады. 
Бұл туралы Мемлекет басшысының баспасөз хатшысы Берік Уәли мәлімдеді.

«Ақпанның 45 күндері Мемлекет басшысы ҚасымЖомарт Тоқаев ҚХР төрағасы Си Цзиньпиннің шақыруымен 
XXIV қысқы Олимпиада ойындарының ашылу салтанатына қатысу үшін Бейжіңге жұмыс сапарымен барады. Сонымен 
қатар сапар барысында Қазақстан Президенті мен Қытай төрағасы екіжақты келіссөз жүргізеді деп жоспарланып 
отыр» – делінген хабарламада.

Айта кетейік, қысқы олимпиада ойындары 4 ақпанда басталады. Төрт жылдықтың ірі додасында жалпы 109 медаль 
жиынтығы сарапқа салынбақ.  Қазақстандық спортшылар 87 жолдама жеңіп алды. 

Қызылордадағы Қажымұқан 
Мұңайтпасұлы атындағы спорт клу
бында мың жарымға жуық қала тұрғыны 
спортпен шұғылдануда. Бұл туралы 
қалалық дене шынықтыру және спорт 
бөлімінің басшысы Айбек Орманов 
мәлімдеді.

– Қызылорда қаласында тұрғын
дардың дене шынықтыру және спортпен 
шұғылдануына арналған 684 спорттық 
нысан бар. 2021 жылы бөлімге қарасты 
Қажымұқан Мұңайтпасұлы атындағы 
спорт клубының спортшылары 
Қазақстан Республикасы мен Азия 
чемпионаттарында және Әлем чемпио
наттары мен кубоктарында 104 рет 
жеңіс тұғырына көтерілді, – деді бөлім 
басшысы.

Сонымен қатар аталған спорт клу
бында спорттың 14 түрінен ашылған 
үйірмелерде 1420 қала тұрғыны 
спортпен тұрақты шұғылдануда. 

Халықтың әлеуметтік әлсіз тобы 
қатарындағы қала тұрғындарын қолдау 
мақсатында әр ай сайын аз қамтылған, 
көпбалалы отбасындағы балаларға 
және қала жастарын қолжетімді спорт 
инфрақұрылымымен қамту бойынша 
«Евразия» (жүзу бассейні), «Мұз ай
дыны» спорт кешендеріне 12 480 адамға 
жолдама берілген.

Сондайақ қалада орналасқан мем
лекеттік спорт нысандарында мүм
кіндігі шектеулі спортшылардың дене 
шынықтырусауықтыру қызметтерін 
тегін пайдалануына жағдай жасалған. 
Атап айтсақ, отырып ойнау волейболы, 
жағажай волейболы, жеңіл атлетика, 
парапауэрлифтинг, шағын футбол, 
шахмат, тоғызқұмалақ, дойбы, пара
дзюдо, таэквондо, үстел теннисі, ар
бамен би, еркін күрес бөлімдері жұмыс 
жасайды. 

Айта кетейік, өткен жылы  «Бұқара
лық спортты дамыту» қызметі бойынша 
«Қайнар спорт клубы» қоғамдық бір
лестігі қалада және қалаға қарасты 9 
елді мекенде (8820 адам) тұрғындар 
мен жастар арасында сауықтыру, дене 
шынықтыру жұмыстарын атқарған.

Футзал: ҚазаҚ баласы да доп тебеді


